
Bunaíodh Coimisiún na hÉireann um Chearta an Duine (IHRC) de réir 

chosaint in Éirinn.  Is iad cearta an duine a bhfuil sainordú ag an IHRC 
iad a chur chun cinn agus a chosaint na cearta agus saoirsí atá ráthaithe 

Ba í 2007 an chéad bhliain den dara plean 
straitéiseach (2007-2011) de Choimisiún na 
hÉireann um Chearta an Duine, Cearta an Duine a 
Chur Chun Cinn agus a Chosaint in Éirinn. Téama 
lárnach den phlean í an tábhacht a bhaineann 
le cruthú cultúir agus eitis ina léireofaí meas ar 
chearta an duine i sochaí na hÉireann trí chéile, 
go háirithe agus muid ag glacadh le níos mó 
éagsúlachta.

Gné shuntasach d’obair an IHRC i 2007 í cur chun cinn lárnacht chearta an duine 
i reachtaíocht, i mbeartas agus i gceartas, mar a bhí an iarracht tuilleadh feasachta 
agus tuisceana a chothú i ndáil le cearta an duine. Tá sé ina aidhm ag an Tuarascáil 
seo braistint shoiléir a thabhairt faoin réimse leathan gníomhaíochtaí ar thug an 
Coimisiún fúthu i 2007. Díríonn sé aird freisin ar an réimse saincheisteanna ina bhfuil 
gá caighdeáin chearta an duine a chur i bhfeidhm.

Tá nádúr na hÉireann sa lá atá inniu ann ag athrú, go speisialta i ndáil le 
déimeagrafaíocht, domhandú agus teicneolaíocht, agus fágann sé seo go bhfuil cur i 
bhfeidhm chaighdeáin chearta an duine níos casta agus níos riachtanaí araon. Tagann 
réimse leathan saincheisteanna chun cinn leis na hathruithe seo, agus i gcás roinnt 
acu táimid ag déileáil leo den chéad uair in Éirinn. I rith na bliana seo féin, chuaigh an 
Coimisiún i ngleic le saincheisteanna a bhain le gainneáil, ceartas coiriúil, eolaíocht 
fhoréinseach agus dlí míleata. 

I 2007, mar a rinneamar sna blianta roimhe seo, thriail muid dhá phrionsabal lárnacha 
a bheith mar bhonn agus mar thaca ag ár gcuid oibre – neamhspleáchas agus 
oibiachtúlacht. Sa chomhthéacs sin, leanamar ag tabhairt aghaidh ar shaincheisteanna 
a raibh gné láidir acu a bhain le cearta an duine, inár dtuairim, agus ar fiú iniúchadh 
géar a dhéanamh orthu, fiú nuair a d’fhéadfadh sé seo a bheith ina údar míchompoird 
do roinnt daoine. Ar an gcaoi chéanna, bhí an cur chuige a bhí againn maidir leis na 
saincheisteanna ar dhírigh muid orthu bunaithe ar imscrúdú géar agus cúramach ar 
phrionsabail ábhartha bunreachtúla agus idirnáisiúnta i ndáil le cearta an duine. Tá 
sé seo ag teacht go hiomlán lenár sainordú reachtúil agus leanfaidh sé a bheith ina 
shainmharc dár gcur chuige sa tréimhse atá amach romhainn.

Eagraíocht sách óg atá sa Choimisiún i gcónaí. Mar sin féin, is léir go bhfuilimid ag 
déanamh difríochta i speictream leathan de shochaí na hÉireann. Tá feasacht níos mó 
ann san Oireachtas ar ár gcuid oibre de bharr ár bhfeidhme iniúchta ar reachtaíocht. 
Tá ról lárnach ag an IHRC ó thaobh cinntiú go mbeidh gach píosa reachtaíochta ag 
teacht le cearta an duine agus fáiltimíd go mór roimh na deiseanna atá tugtha dúinn 
láithriú roimh Choistí an Oireachtais chun ár dtuairimí a chur in iúl do theachtaí tofa na 
daoine. 

Tá aithne níos fearr sna Cúirteanna de réir a chéile ar ról an Choimisiúin de réir mar 
a fheidhmeoimid ár bhfeidhmeanna dlithiúla reachtúla go córasach. Leanfaimid ag 
úsáid ár gcumhachtaí go cúramach i ndáil leis seo agus muid ag súil luach ar airgead 
a bhaint amach trí idirghabháil a dhéanamh i gcásanna a mbeidh ‘toradh cuilitheach’ 
acu. 

I rith na bliana, chuamar i mbun comhairliúcháin agus i ngleic le comhlachtaí chearta 
an duine, idir neamhrialtasach agus reachtúil, chun cearta an duine a chur chun 
cinn agus a chosaint. Is léir go bhfuil an-aithne orainn anois i gcás grúpaí pobail 
agus deonacha – agus leanfaimid leis an gcomhpháirteachas atá againn leis na 
heagraíochtaí seo sna blianta atá amach romhainn.  

Dúshlán dúinn i gcónaí is ea é go mbeadh aithne níos fearr ag an bpobal orainn, 
agus cuireadh roinnt bearta i bhfeidhm i mbliana faoinár straitéis cumarsáide chun 
aitheantas níos leithne a chruthú maidir linne agus leis sin a mbíonn ar siúl againn. 
Tá fhios againn go maith i ndáil leis seo ar fad nár mhór dúinn a bheith dírithe chun 
a bheith éifeachtach agus chun fíor-difríocht a dhéanamh: ní féidir linn dúbailt a 
dhéanamh ar an obair atá idir lámha ag daoine eile.

Cuireadh lenár dtionchar agus ár bproifíl idirnáisiúnta de bharr an bhaint a bhí 
againn le forbairt agus le dréachtú Choinbhinsiún Idirnáisiúnta na Náisiún Aontaithe 
ar Chearta Dhaoine atá faoi Mhíchumas. Lean an IHRC i 2007 freisin lena ról mar 
Chathaoirleach ar Ghrúpa na hEorpa d’Institiúidí Náisiúnta um Chearta an Duine 
(grúpa de 24 institiúid chearta an duine ón Eoraip). Sa chomhthéacs seo, tá gaol 
díreach idir an teagmháil atá againn leis na Náisiúin Aontaithe, Comhairle na hEorpa, 
an Eagraíocht do Shlándáil agus Comhoibriú san Eoraip (OSCE), Gníomhaireacht an 
AE do Chearta Bunúsacha agus le gníomhaireachtaí ábhartha eile agus ár sainordú 
reachtúil chun comhairle a sholáthar maidir leis na beartais agus an cleachtas is fearr.
 
Tá dhá ábhar eile ar fiú aird a tharraingt orthu ag an am seo. Ar dtús, leanamar ag 
leagan béime i rith na bliana ar a thábhachtaí is atá sé neamhspleáchas an IHRC a 
chomhdhlúthú trí a bheith cuntasach go díreach don Oireachtas. Is é an t-údar atá leis 
seo ná an nádúr uileghabhálach agus uilíoch atá ag cearta an duine, rud a fhágann 
go gcuimsíonn ár sainordú an obair a dhéantar i go leor Ranna Rialtais. Táthar ag súil 
go mór go bhféadfaí dul chun cinn a dhéanamh maidir leis an gceist seo i 2008. Is 
é an dara ábhar atá ann ná go bhfuil sé ríthábhachtach go mbeidh na hacmhainní ag 
an IHRC d’fhonn a shainordú a chomhlíonadh go héifeachtach. Táimid ag déileáil le 
deacrachtaí tromchúiseacha i gcónaí maidir leis seo agus tá sé d’acmhainn acu cur 
isteach go mór ar ár n-éifeachtacht.

D’fhág an Dr Alpha Connelly an IHRC i 2007. Bhí eolas agus taithí fhairsing aici i 
réimse chearta an duine, agus bhí ról fíorthábhachtach ag an Dr Connelly mar chéad 
phríomhfheidhmeannach le linn bunú agus forbairt an IHRC ina chéad chéim, agus ba 
mhaith liom mo bhuíochas a ghabháil léi. 

Ba mhaith liom fáilte a fhearadh roimh Éamonn MacAodha, a ghlac le post an 
Phríomhfheidhmeannaigh i mí na Nollag 2007. Bhí an tUas. MacAodha ina thaidhleoir 
sinsearach i Roinn Gnóthaí Eachtracha na hÉireann roimhe seo, lena n-áirítear 
tréimhse mar Stiúrthóir ar Chearta an Duine idir 2004 agus 2007, agus tugann sé 
leis fairsinge taithí agus tá mé muiníneach go mbeidh an taithí seo an-luachmhar don 
Choimisiún.

Ar deireadh, ba mhaith liom mo bhuíochas a chur in iúl do na Coimisinéirí eile agus 
don fhoireann den scoth atá againn as ucht na hoibre atá déanta acu i rith na bliana.

 

An Dr Maurice Manning
Uachtarán

Sochaí a chur 
chun cinn ina 
mbeidh meas ar 
uilechuimsitheacht 
& ar éagsúlacht

 1_Brollach an Phríomhfheidhmeannaigh

D’fhoilsigh Coimisiún na hÉireann um Chearta 
an Duine (IHRC) a dhara plean straitéiseach 
(2007-2011), Cearta an Duine a Chur Chun Cinn 
agus a Chosaint in Éirinn i 2007. Leagann an plean 
amach na spriocanna straitéiseacha atá againn don 
chéad chúig bliana eile. Díríonn sé ar chur chun 
cinn chultúr measa do chearta an duine i sochaí 
na hÉireann, trí chearta an duine a neadú sa dlí, i 
mbeartas poiblí agus i gceartas, aghaidh a thabhairt 
ar dhúsláin nua, mar aon le sochaí a chur chun cinn 
a chuireann luach ar uilechuimsitheacht agus ar 
éagsúlacht, agus acmhainn na heagraíochta ar an 
iomlán a shainordú a chur i gcrích a mhéadú. Mar 
gur foilsíodh an plean i Meitheamh 2007, bhí na 
spriocannna seo, mar aon leo sin a bhí inár gcéad 
phlean straitéiseach, ina bhfaisnéis d’obair an IHRC i 
rith na bliana.

Pointe imeachta rí-thábhachtach ó thaobh misean an Choimisiúin a bhaint amach í 
cumarsáid éifeachtach maidir le céard a dhéanann an Coimisiún mar aon le tásc atá 
gaolmhar leis, is é sin feasacht agus tuiscint a chur chun cinn maidir le cearta an 
duine in Éirinn. Leanfaidh sé seo a bheith ina phríomh-thosaíocht straitéiseach don 
Choimisiún. I 2007, bhí sé mar thoradh ar an infheistíocht bhreise a rinneadh in ábhar 
imní an IHRC a chur in iúl don phobal trí sheoltaí, eachtraí agus foilseacháin go raibh 
an clúdach is uileghabhálaí ariamh sna meáin ar an IHRC.

Rinneadh iarracht níos mó freisin caidrimh leis na hearnálacha reachtúla, pobail agus 
deonacha a fhorbairt tuilleadh, agus ba é an toradh a bhí air seo go raibh roinnt 
comhairliúchán luachmhar ann a thug faisnéis d’obair an IHRC agus a d’éascaigh 
deiseanna le haghaidh tuilleadh comhoibrithe. I réimse an oideachais maidir le cearta 
an duine, lean an IHRC lena thacaíocht do Thionscadal Tras-Teorainn LIFT-OFF a 
sholáthraíonn oideachais chearta an duine laistigh de shuíomhanna bun-oideachais, 
chomh maith le hionchur a dhéanamh do chúrsaí tríú leibhéal agus do thionscnaimh 
oiliúna eile. Is é rún an Choimisiúin é tógáil ar na gníomhaíochtaí seo sna blianta atá 
amach romhainn. 

Forbairt thábhachtach amháin a bhí ann in obair dhlíthiúil an IHRC é foilseachán 
a Chéad Thuarascáil Fiosrúcháin i mí Aibreáin 2007, de bhun míreanna 8(f) agus 
(g) d’Acht Choimisiún um Chearta an Duine 2000. D’fhiosraigh an tuarascáil, dár 
teideal Iad Siúd atá Féin-Fhostaithe agus an Pinsean Seanaoise Ranníocach, an 
tionchar a bhí ag forálacha áirithe den reachtaíocht leasa shóisialaigh orthu siúd atá 
féin-fhostaithe. Ba é an tátal ag bhí ag an bhFiosrúchán nár comhlíonadh go hiomlán 
caighdeáin idirnáisiúnta chearta an duine maidir le bronnadh an phinsin seanaoise 
ranníocach. Rinne an Fiosrúchán moltaí d’athruithe sa chód leasa shóisialaigh. Tá an 
IHRC ag obair ar dhá fhiosrúchán eile faoi láthair.

Cuspóir lárnach den IHRC i rith 2007 ab ea díriú ar thionchar a imirt ar an bpróiseas 
reachtaíochta ag an bpointe is luaithe agus is féidir. Chuige sin, chuaigh an IHRC 
i ngleic le Ranna Rialtais i rith 2007 ag an gcéim dréachtaithe de mholtaí éagsúla 
reachtúla agus tá sé tiomanta cur leis an gcomhpháirteachas seo sa tréimhse atá 
amach romhainn. Thug an IHRC a thuairimí don Aire Dlí agus Cirt, Comhionannais 
agus Athchóirithe Dlí ach go háirithe i rith 2007 i ndáil leis na himpleachtaí do chearta 
an duine a bhí ag dréacht-reachtaíocht a bhain le ceartas coiriúil, gainneáil i ndaoine 
agus le coireanna gnéis agus samplú agus fianaise fhoréinseach. Sna Tuarascálacha 
Bliantúla a d’fhoilsigh sé roimhe seo, tá imní léirithe ag an IHRC gurab é an tAire Dlí 
agus Cirt, Comhionannais agus Athchóirithe Dlí an t-aon Aire Rialtais a chuir moltaí 
reachtúla faoi bhráid an Choimisiúin. Tharraing Uachtarán an IHRC aird air seo ag 
cruinniú a bhí aige leis an Aire Dlí agus Cirt, Comhionannais agus Athchóirithe Dlí 
i 2005, agus d’ardaigh an tAire an t-ábhar ar a uain ag cruinniú Comhaireachta. Tá 
áthas ar an IHRC tuairisciú gur chuir Ranna Rialtais eile ábhair faoina bhráid i 2007. 

D’fhonn a fheidhmeanna reachtúla faoi mhír 8(b) d’Acht Choimisiúin um Chearta an 
Duine 2000 (an cumhacht imscrúdú a dhéanamh ar mholtaí reachtúla) a fheidhmiú i 
gceart, bíonn am dóthanach ag teastáil ón IHRC. Tá imní léirithe ag an gCoimisiún nár 
tugadh dóthain ama dó i gcónaí chun breithniú mionsonraithe a dhéanamh ar mholtaí 
reachtúla agus tá sé ag súil go mbeidh feabhas sa ghné seo dá obair i 2008.

Ón uair a achtaíodh Acht Choinbhinsiún na hEorpa um Chearta an Duine 2003, tá 
ardú tagtha ar líon na gcásanna a bhfuil cead tugtha ag an IHRC láithriú ann agus 
is cosúil go leanfar leis an treocht seo. Láithrigh an Coimisiún i seacht gcás sna 
cúirteanna uachtaracha (Ardchúirt agus Cúirt Uachtarach) i 2007. Thug na cásanna 

seo aghaidh ar réimse leathan ábhar imní i ndáil le cearta an duine lena n-áirítear 
cúnamh dlíthiúil, cearta cónaitheacha tuismitheoirí nach náisiúnaithe iad de leanaí a 
rugadh in Éirinn, cóiríocht do theaghlaigh an Lucht Siúil, reachtaíocht i ndáil le foghail 
choiriúil, cosaint sonraí agus tithíocht údarás áitiúil.

Thug Comhaontú Aoine an Chéasta údarás don IHRC agus do Choimisiún 
Thuaisceart Éireann um Chearta an Duine (NIHRC) teacht le chéile mar 
Chomhchoiste chun ábhair leasa choitinn a phlé. Tháinig an Comhchoiste seo le 
chéile roinnt uaireanta i rith 2007 chun faisnéis a mhalartú agus imscrúdú a dhéanamh 
ar réimse topaicí, lena n-áirítear ciníochas, imirce, gainneáil agus dul chun cinn maidir 
leis an gCairt Cearta. D’aontaigh an dá Choimisiún comh-chonraitheoir a chomh-
mhaoiniú d’fhonn obair an Chomhchoiste a sheirbhísiú ó 2008.

Lean an IHRC freisin mar chathaoirleach ar ghrúpa na hEorpa d’institiúidí náisiúnta 
chearta an duine (NHRIanna) agus chuir sé ról na NHRIanna chun cinn ó thaobh 
cabhrú le hobair chomhlachtaí monatóireachta na Náisiún Aontaithe i leith cearta an 
duine. Anuas air sin, tá caidrimh láidre ag an gCoimisiún le Comhairle na hEorpa, agus 
sa chomhthéacs seo bhuail sé go foirmeálta le Thomas Hammarberg, Coimisinéir 
Chearta an Duine de Chomhairle na hEorpa, chun faisnéis a thabhairt dá athbhreithniú 
ar oibleagáidí chearta an duine na hÉireann nuair a thug sé cuairt ar Éirinn i mí na 
Samhna 2007. Chomh maith leis sin, thug an Coimisinéir Hammarberg dara léacht 
chearta an duine an IHRC, inar thug an Coimisinéir achoimre ar na dúshláin reatha atá 
ann ó thaobh cearta an duine a fheidhmiú san Eoraip, a bhfuil athshondas soiléir ag 
go leor acu in Éirinn. Ar deireadh, i dtéarmaí idirnáisiúnta tá tús curtha le caidreamh 
láidir le Gníomhaireacht an AE um Chearta Bunúsacha ar bunaíodh í le gairid agus 
lean sé lena chomhpháirteachas leis an Eagraíocht um Shlándáil agus Chomhoibriú 
san Eoraip (OSCE).

Maidir le cúrsaí corparáideacha, tá áthas ar an gCoimisiún go raibh tuilleadh dul chun 
cinn ann i 2007 i ndáil le pleanáil d’fhorbairt an IHRC sa todhchaí. Maidir leis seo, 
d’éirigh leis an IHRC faomhadh a fháil do sé phost foirne nua, lena n-áirítear dhá 
phost sinsearacha. Ba cheart go gcuirfeadh na poist nua ar chumas na heagraíochta 
níos mó taighde in-tí a dhéanamh agus forbairt a dhéanamh ar a oideachas chearta an 
duine agus a obair dhlíthiúil. Ar an drochuair, níor tharla aon ardú comhfhreagrach sa 
mbuiséad do 2008 in éineacht leis an bhfaomhadh d’acmhainní daonna nua. Beidh 
sé ríthábhachtach réiteach a fháil ar an scéal seo chomh luath agus is féidir d’fhonn 
cinntiú go leanfar le feidhmiú éifeachtach an IHRC sa todhchaí mar Institiúid Náisiúnta 
um Chearta an Duine na hÉireann (NHRI).

Ar deireadh, agus mé i mo Phríomhfheidmeannach nua ón Nollaig 2007, ba mhaith 
liom ómós a thabhairt don duine a chuaigh romham, an Dr Alpha Connelly, céad 
Phríomhfheidhmeannach an IHRC, as ucht a hobair gan stad a rinne sí agus a 
thiomantas don Choimisiún ón uair a bunaíodh é. Ba mhaith liom freisin buíochas a 
ghabháil leis na Coimisinéirí agus an fhoireann araon as ucht a bhfuinneamh agus a 
dtiomantas leanúnach. Ag deireadh an chéad bhliain den Dara Plean Straitéiseach an 
IHRC, díol suntais í an réimse gníomhaíochta feadh cuspóirí straitéiseacha reatha an 
Choimisiúin agus tá sí ina fianaise dá n-obair chrua agus dá dtiomantas.

 
Éamonn MacAodha
Príomhfheidhmeannach

Comhlacht reachtúil neamhspleách é an IHRC 
agus cuireann sé chun cinn agus tugann sé cosaint 
do chearta an duine in Éirinn. Bunaíodh é de 
bhun Chomhaontú Aoine an Chéasta, agus tá 
comhdhéanamh, feidhmeanna agus cumhachtaí an 
IHRC leagtha amach sna hAchtanna Choimisiún 
um Chearta an Duine 2000 agus 2001. De réir na 
nAchtanna seo, tá dualgas reachtúil ag an IHRC 
cinntiú go gcuirfear chun cinn agus go gcosnófar 
cearta an duine gach duine in Éirinn, a dhíorthaíonn 
ón mBunreacht agus ó na conarthaí idirnáisiúnta 
a bhfuil Éire ina páirtí dóibh, idir dlí, beartas agus 
cleachtas. 

Is iad príomhfheidhmeanna an IHRC: moltaí agus breithnithe a chur ar fáil maidir leis 
na  himpleachtaí do chearta an duine a bheadh ag príomhcheisteanna reachtúla agus 
beartais, monatóireacht a dhéanamh ar chomhlíonadh le caighdeáin um chearta an duine 
idirnáisiúnta agus Bunreachtúla, feasacht ar shaincheisteanna i ndáil le cearta an duine 
a chur chun cinn mar aon le hoideachas agus oiliúint chearta an duine, fiosrúcháin a 
dhéanamh i ndáil le saincheisteanna chearta an duine mar aon le gníomhú mar amicus 
curiae (nó ‘cara na cúirte’) roimh na cúirteanna i gcásanna aonair. 

Is iad na dualgais shonracha atá ag an IHRC mar atá siad leagtha amach in Acht 
Choimisiún um Chearta an Duine 2000:

–	 Dóthanacht agus éifeachtacht an dlí agus an 
chleachtais sa Stát a bhaineann le cosaint chearta 
an duine a choinneáil faoi athbhreithniú;

–	 Scrúdú a dhéanamh ar aon mholadh reachtúil, ar 
éileamh ó Aire Rialtais, agus a thuairimí a chur in 
iúl faoi aon impleacht a bheadh ag a leithéid de 
mholadh ar chearta an duine;

–	 Dul i gcomhairle le comhlachtaí nó 
gníomhaireachtaí idirnáisiúnta nó náisiúnta a bhfuil 
eolas nó saineolas acu i réimse chearta an duine 
de réir mar a thograíonn sé;

–	 Moltaí a chur faoi bhráid an Rialtais as a gconlán 
féin nó ar éileamh ón Rialtas, de réir mar is cuí, 
maidir le céimeanna a mheasann an Coimisiún 
ar cheart tabhairt fúthu chun cearta daonna a 
threisiú, a chosaint agus a chothú sa Stát;

–	 Tuiscint agus feasacht faoi thábhacht chearta 
an duine sa Stát a chothú agus, chun na críche 
seo, tabhairt faoi thaighde agus gníomhaíochtaí 
oideachais, nó iad a urrú nó a choimisiúniú nó 
cúnamh airgeadais nó eile a chur ar fáil dóibh;

–	 Tabhairt faoi fhiosrúcháin;

–	 Tuairiscí a ullmhú agus a fhoilsiú, ar aon 
bhealach a thograíonn sé, maidir le taighde a 
tugadh faoi, a urraíodh, a coimisiníodh nó ar 
tugadh cúnamh dó nó maidir le fiosrúcháin;

–	 Iarratas a dhéanamh chuig an Ardchúirt nó an 
Chúirt Uachtarach ar shaoirse láithriú roimh an 
Ardchúirt nó an Chúirt Uachtarach mar amicus 
curiae in imeachtaí os comhair na cúirte sin a 
bhaineann le cearta an duine aon duine agus 
láithriú mar amicus curiae de bhun an tsaoirse 
sin a bheith bronnta.

–	 Dul i mbun aon ghníomhaíocht riachtanach 
chun an comhchoiste ionadaithe a bhunú agus 
a bheith rannpháirteach ann, mar a tagraíodh 
dó in alt 10 den mhír dár teideal ‘Cearta, 
Cosaintí agus Comhionannas Deiseanna’ 
den Chomhaontú a Baineadh Amach sna 
Cainteanna Ilpháirtí;

–	 Cúnamh a thabhairt do dhaoine i ndáil le 
himeachtaí dlíthiúla a bhaineann le dlí nó 
cleachtas maidir le cosaint chearta an duine.

–	 Imeachtaí dlíthiúla a thionscnamh chun cearta an 
duine atá ag duine nó aicme duine a chruthú.

Díorthaíonn ról agus feidhmeanna an IHRC ó chaighdeáin idirnáisiúnta d’institiúidí 
náisiúnta do chur chun cinn agus do chosaint chearta an duine. Institiúid Náisiúnta 
um Chearta an Duine na hÉireann (NHRI) is ea an IHRC, rud a fhágann go bhfuil a 
chumhachtaí agus a dhualgais ag teacht go hiomlán leis na Prionsabail a Bhaineann 
le Stádas agus le Feidhmiú Institiúidí Náisiúnta do Chosaint agus do Chur Chun 
Cinn Chearta an Duine (‘Prionsabail Páras’) na Náisiún Aontaithe. Thacaigh 
Comhthionól Ginearálta na Náisiún Aontaithe le Prionsabail Páras, a leag amach ról, 
comhdhéanamh, stádas agus feidhmeanna na NHRIanna, i Nollaig 1993. Mar sin, 
mar NHRI na hÉireann, tá sainordú agus seasamh idirnáisiúnta ag an IHRC, agus 
seasann sé do thiomantas láidir na hÉireann do chearta an duine go hidirnáisiúnta. Tá 
na NHRIanna ann faoi láthair in níos mó ná 60 tír ar fud an domhain, agus tá tuilleadh 
á mbunú gach bliain. Tá an IHRC ina Chathaoirleach ar Ghrúpa na hEorpa d’Institiúidí 
Náisiúnta um Chearta an Duine ó Meán Fómhair 2006. 

An Coimisiún
Tá Uachtarán agus 14 
ball eile ag an gCoimisiún, 
agus cheap an Rialtas 
iad ar fad. Éilíonn an 
reachtaíocht a bhunaigh 
an IHRC go mbeidh líon 
nach lú ná seachtar mball 
ina mhná agus líon nach lú 
ná seachtar mball ina fhir. 
Ceapadh Uachtarán an 
Choimisiúin, an Dr Maurice 
Manning, arís i Lúnasa 
2007 le haghaidh an dara 
tréimhse cúig bliana. Is 
iad seo a leanas baill an 
Choimisiúin

An Dr Maurice Manning 
(Uachtarán)
An tOllamh William Binchy 
Olive Braiden Uasal
An Dr Rosemary Byrne
An tOllamh Robert Daly
Suzanne Egan Uasal
An tUasal Michael Farrell
Alice Leahy Uasal
Lia O’Hegarty Uasal
An tUasal Tom O’Higgins
An tOllamh Helen O’Neill
An tOllamh Gerard Quinn
An tUasal Roger 
Sweetman
An tUasal Mervyn Taylor
An Dr Katherine Zappone.

Tá beathaisnéisí gearra 
na gCoimisinéirí ar fáil in 
Aguisín 1.

Tagann an Coimisiún le chéile i seisiún iomlánach thart ar uair sa mhí. I 2007, tháinig 
an Coimsiún le chéile 11 uair i seisiúin iomlánacha. 

Tagann Coimisinéirí le chéile ó am go chéile i gcoistí chun ionchur d’fhorbairt obair an 
Choimisiúin i réimsí sonracha a thabhairt. Tuairiscíonn Coistí do sheisiúin iomlánacha.
 
I 2007, is iad seo na Coistí a bhí ann:

–	 An Coiste Airgeadais, Iniúchta agus Críocha Ginearálta

–	 An Coiste d’Inscne & Comhionannas, Cearta Eacnamaíocha, Sóisialta & 
Cultúrtha agus Míchumas

–	 An Coiste do Chiníochas, Gainneáil & Imirce

–	 An Coiste do Riarachán Ceartais

–	 An Coiste do Chásobair

–	 An Coiste Ad Hoc don Phlean Straitéiseach.

Tá ballraíocht agus téarmaí tagartha gach ceann de na Coistí ar fáil in Aguisín 2.

 3_Dara Plean Straitéiseach an IHRC 2007-2011

Ba í 2007 an 
chéad bhliain 
den dara Plean 
Straitéiseach an 
IHRC 2007-2011  
Cearta an Duine 
a Chur Chun 
Cinn agus a 
Chosaint in 
Éirinn

Ba í 2007 an chéad bhliain den dara Plean 
Straitéiseach an IHRC 2007-2011, Cearta an Duine 
a Chur Chun Cinn agus a Chosaint in Éirinn. Tá 
sainordú an IHRC chun a chinntiú go gcuirfear chun 
cinn agus go gcosnófar cearta an duine gach duine in 
Éirinn sa dlí, i mbeartas agus i gcleachtas, lena  
n-áirítear cearta an duine atá ráthaithe i mBunreacht 
na hÉireann agus sna conarthaí agus coinbhinsiúin 
idirnáisiúnta a bhfuil Éire ina pháirtí iontu, ina 
bhuntaca do sheachadadh an Phlean Straitéisigh.

Is iad seo a leanas spriocanna straitéiseacha an IHRC do  
2007-2011:

	 –	� Cultúr agus eiteas a léiríonn meas ar chearta an 
duine i sochaí na hÉireann a chur chun cinn

	 –	� Lárnacht chearta an duine i gceapadh agus i 
riaradh dlí, beartas poiblí agus ceartas a chur chun 
cinn

	 –	� Oibriú i gcomhpháirt le Coimisiún Thuaisceart 
Éireann um Chearta an Duine chun cearta an duine 
a chur chun cinn ar oileán na hÉireann

	 –	� Sochaí a chur chun cinn a bhfuil luach aici ar 
éagsúlacht trí mheas a léiriú ar chearta an duine

	 –	� Measúnú a dhéanamh ar dhúshláin do chearta an 
duine atá ag teacht chun cinn agus iad a réamh-
mheas

	 –	� Cumas eagrúcháin an IHRC a threisiú d’fhonn a 
shainordú a chur i bhfeidhm

Foilsíodh an Plean Straitéiseach i Meitheamh 2007, agus bhí 
na spriocanna seo agus na spriocanna a leagadh amach i 
gcéad phlean straitéiseach an IHRC ina bhfaisnéis d’obair an 
Choimsiúin i 2007.

	 –	� Breithniú a dhéanamh ar iarratais ar fhiosrúchán 
i ndáil le hábhar chearta an duine ábhartha nó 
fiosrúcháin a thionscnamh dá dheoin féin

	 –	� Breithniú a dhéanamh ar iarratais ar chúnamh 
i ndáil le himeachtaí dlí a bhfuil baint ag dlí 
nó cleachtas chearta an duine leo

	 –	� A shaineolas i ndáil le dlí chearta an duine 
a thairiscint do na cúirteanna uachtaracha, i 
gcásanna feiliúnacha ina bhfuil saincheisteanna 
chearta an duine i gceist, mar amicus curiae (nó 
‘cara na cúirte’) 

	 –	� Imeachtaí a thionscnamh chun cearta an duine 
aon duine sa Stát a fhíorú 

Agus é ag comhlíonadh na ndualgas seo i 2007, rinne an IHRC athbhreithniú ar 
iarratais ar fhiosrúcháin agus cúnamh dlíthiúil, sheol sé fiosrúcháin, chuir sé cúnamh 
dlíthiúil ar fáil agus láithrigh sé roinnt uaireanta mar amicus curiae.

Tá feidhmeanna an IHRC i ndáil le Fiosrúcháin agus le Seirbhísí Dlí leagtha amach in 
ailt 8 go 11 d’Acht an Choimisiúin um Chearta an Duine 2000.  

Seo iad na feidhmeanna sin:

Cumarsáidí
I rith 2007, fuair an IHRC 342 cumarsáid indibhidiúil ó dhaoine nó eagraíochtaí. Tá 
líon na gcumarsáidí don IHRC ag ardú go bliantúil i gcónaí, agus bhí ardú 12 faoin 
gcéad ann i 2007 i gcomparáid le 2006. Léirítear an treocht seo i bhFigiúr 1. 
 
Figiúr 1: Líon na gCumarsáidí maidir le Fiosrúcháin & Seirbhísí Dlí a fuarthas de 
réir bliana

 
I 2007, fuarthas 300 cumarsáid san iomlán ón bpobal i ndáil le saincheisteanna 
chearta an duine. Fuarthas 182 ó fhir, agus fuarthas 118 acu ó mná. Fuarthas 42 
cumarsáid i ndáil le fógraí faoi imeachtaí dlí nó iarratais amicus curiae, rud a d’fhág gur 
dheacair teacht ar aon aicmiú cruinn maidir le hinscne. 

Figiúr 2: Miondealú ar chumarsáidí a fuarthas i 2007 de réir inscne

Tugann Figiúr 3 miondealú ar na cumarsáidí a rinneadh le rannóg Fiosrúcháin agus 
Seirbhísí Dlí an IHRC i 2007 de réir catagóire agus de réir míosa. Mar a tharla sna 
blianta roimhe seo, is é an fiosrúchán teileafóin an modh is coitianta a d’úsáid daoine 
chun teagmháil a dhéanamh leis an IHRC, i dtéarmaí a fheidhmeanna Fiosrúcháin 
agus Seirbhísí Dlí. 

Figiúr 4: Príomh-réimsí oibre agus cumarsáide a fuair an Coimisiún i 2007

Ar an gcaoi chéanna, mar a tharla sa mblianta roimhe seo, bhain na cumarsáidí a fuair 
an IHRC le saincheisteanna ón speictream iomlán cearta sibhialta agus polaitiúla 
agus cearta eacnamaíocha, sóisialta agus cultúrtha, agus bhain roinnt cumarsáidí le 
saincheisteanna ‘tras-gearrtha’ a chlúdaigh idir cearta sibhialta agus polaitiúla agus 
cearta eacnamaíocha, sóisialta agus cultúrtha. 

Bhain an cineál is coitianta cumarsáide a fuarthas i rith 2007 le saincheisteanna a 
bhain le cearta sibhialta agus polaitiúla (32 faoin gcéad), agus bhí an líon cumarsáidí 
i ndáil le saincheisteanna trasghearrtha (24 faoin gcéad) agus saincheisteanna i ndáil 
le cearta eacnamaíocha, sóisialta agus cultúrtha thart ar an méid céanna. Tagraíonn 
cumarsáidí atá faoin gcatagóir ‘eile’ (22 faoin gcéad) d’ábhair nár tharraing aird 
ar shaincheisteanna chearta an duine go sonrach, cosúil le díospóidí idir daoine 
indibhidiúla. Léiríonn Figiúr 4 an roinnt cumarsáide bunaithe ar na príomhréimsí atá 
thuasluaite.

Figiúr 4: Príomh-réimsí oibre agus cumarsáide a fuair an Coimisiún i 2007

Iarratais ar Fhiosrúcháin agus Iarratais ar Chúnamh
I rith na bliana, rinne an IHRC breithniú agus cinneadh ar 17 iarratas foirmeálta ar 
iarratas agus ar ocht n-iarratas foirmeálta ar chúnamh a bhí déanta dó. Tá cinntí an 
IHRC i ndáil le hiarratais ar fhiosrúcháin agus/nó iarratais ar chúnamh chomh maith 
lena gcinntí ar iarratais agus ar mholtaí amicus curiae leagtha amach i bhFigiúr 5.

Figiúr 5: Cinntí maidir le Fiosrúcháin agus Seirbhísí Dlí a thóg an Coimisiún 
i 2007

Teagmháil le Comhlachtaí Reachtúla
Tá an IHRC ag brath ar chomhoibrú ó comhlachtaí reachtúla d’fhonn a dhualgais 
reachtúla a chomhlíonadh. Agus é ag déanamh measúnú ar iarratas ar fhiosrúchán nó 
ar iarratas ar chúnamh a dhéantar dó, d’fhéadfadh an IHRC soiléiriú foirmeálta i ndáil 
le nithe áirithe a iarradh nó faisnéis nó cáipéisíocht shonrach a iarradh ó chomhlachtaí 
reachtúla eile. Bheadh sé seo sa bhreis ar ghnáth-atreoraithe neamhfhoirmeálta do 
chomhlachtaí reachtúla eile. Sa chás go ndéanann an IHRC an cinneadh fiosrúchán 
a dhéanamh maidir le hábhar ábhartha, is cinnte go mbeidh sé ag lorg faisnéise 
agus cáipéisíochta ó na comhlachtaí ábhartha reachtúla. I 2007, bhí comhfhreagras 
foirmeálta ag an IHRC le dhá chomhlacht reachtúil, An Garda Síochána agus an 
Roinn Sláinte agus Leanaí, agus é i mbun measúnaithe ar iarratais ar fhiosrúchán. 
D’iarr sé faisnéis agus cáipéisíocht laistigh de chreat ama sonrach. Fuair an IHRC 
freagra tráthúil on Roinn Sláinte agus Leanaí. 

Fiosrúcháin 
In Aibreán 2007, d’fhoilsigh an IHRC a chéad Tuarascáil Fiosrúcháin. Rinne an 
Tuarascáil, dár teideal Iad Siúd atá Féin-Fhostiathe agus an Pinsean Seanoise 
Ranníocach, fiosrúchán maidir leis an tionchar a bhí ag forálacha áirithe de 
reachtaíocht leasa shóisialaigh orthu siúd atá féin-fhostaithe. Rinneadh é ar iarratas ó 
lanúin féin-fhostaithe atá imithe ar scor a mhaígh go raibh orthu íocaíochtaí árachais 
sóisialta a dhéanamh do phinsean seanaoise ranníocach nach raibh siad in ann a 
fháil agus iad imithe ar scor. Rinne an IHRC an cinneadh go raibh an Fiosrúchán le 
seoladh go príobháideach, ach go mbeadh na torthaí ar fáil go poiblí. 

Tháinig an Fiosrúchán ag an tátal nár léiríodh meas ceart ar chaighdeáin idirnáisiúnta 
chearta an duine i ndáil le bronndh an phinsin seanaoise ranníocach de réir trí 
chaighdeán chearta an duine: ar an gcéad dul síos, an fhoráil atá ann faoi Chód na 
hEorpa do Shlándáil Shóisialta go n-íocfaí sochar laghdaithe sna cúinsí cuí; sa dara áit, 
cosaint maoine príobháidí faoi Chonbhinsiún na hEorpa ar Chearta an Duine agus ar 
Shaoirsí Bunúsacha (ECHR); agus sa tríú háit, an toirmeasc atá ar leithcheal bunaithe 
ar aois de réir mar atá foráil déanta dó faoin ECHR agus an Cúnant Idirnáisiúnta ar 
Chearta Sibhialta agus Polaitiúla. Rinne an Fiosrúchán moltaí d’athruithe sa chód 
Leasa Shóisialaigh. Ag teacht le gnáth-nós imeachta an IHRC, déanfaidh an IHRC 
monatóireacht sa todhchaí ar fhreagra an rialtais do na moltaí a rinneadh sa bhFiosrúchán 
agus coinneoidh sé leis an ábhar leis an Roinn Gnóthaí Sóisialta agus Teaghlaigh.

Rinneadh Dara Fiosrúchán an IHRC’s ar iarratas ó eachtrannach a mhaígh gur 
caitheadh go dona leis nuair a tháinig sé i dtír ag Aerfort Bhaile Átha Cliath in Eanáir 
2003. Mar a rinne sé leis an gCéad Fiosrúchán, rinne an IHRC an cinneadh go 
ndéanfaí an Fiosrúchán go príobháideach, agus go mbeadh na torthaí ar fáil go poiblí. 
Lean an Fiosrúchán ar aghaidh ag deireadh na bliana.

I 2007, rinneadh an IHRC an cinneadh an Tríú Fiosrúchán a dhéanamh faoin méid a 
bhfuil cearta an duine daoine áirithe atá faoi mhíchumas intinne á gcomhlíonadh. Bhí 
tús le cur le hobair shubstaintiúil ar an bhfiosrúchán seo i 2008.

Cúnamh Dlíthiúil
I bhFeabhra 2007, tugadh Breithiúnas na hArdchúirte i gcás J.H. v. Vincent Russell, 
Stiúrthóir Cliniceach Ospidéal Ginearálta Cabháin maidir leis na cearta atá ag duine 
atá á choinneáil de bhun na nAchtanna Meabhair-Ghalar. 

Rinne an Coimisiún ionadaíocht ar son an Iarratasóra sa chás, agus ba é seo an 
chéad uair a bhronn sé ionadaíocht dhlíthiúil do dhuine faoi alt 10 dá reachtaíocht. 

IHRC Tuarascáil Bhliantúil   Fiosrúcháin agus Seirbhísí Dlí



Bhronn an IHRC cúnamh ar an mbunús gur tharraing an cás aird ar phrionsabal, 
is é sin an méid ar féidir duine a choinneáil ar bhonn fadtéarmach i gcomhthéacs 
chaighdeán chearta an duine faoin mBunreacht agus an ECHR.

Bhain an cás le cimiú neamhthoiliúil an Iarratasóra ó Mhárta 2003 faoin Acht Cóireála 
Meabhair-Ghalar 1945, agus níos deireanaí faoin Acht Meabhair-Ghalar 2001. Bhí an 
tIarratasóir á choinneáil in ospidéal síciatrach agus thug an t-iarratas a rinne an IHRC 
ar a son dúshlán do dhleathacht a choinneála faoi Airteagal 40.4.2° (foráil habeas 
corpus) den Bhunreacht. Bhí Feidhmeannas na Seirbhíse Sláinte agus an Coimisiún 
Meabhair-Sláinte ina bpáirtithe fógra do na himeachtaí, ar éistíodh leo ar feadh dhá lá 
san Ardchúirt i Nollaig 2006.

D’éirigh leis na himeachtaí agus dearbhaíodh go raibh coinneáil an duine mídhleathach.. 

Alt 6(1) d’Acht Chonbhinsiún na hEorpa ar Chearta an Duine 2003 
(Acht an ECHR) 
Mar a tharla sna blianta roimhe seo, lean an IHRC ag fáil fógraí cáis faoi Acht an 
ECHR. Éilíonn Alt 6 d’Acht an ECHR go gcuirfí an tArd-Aighne agus an IHRC araon 
ar an eolas faoi na himeachtaí sula ndéanfaí Cúirt ‘dearbhú neamhluí’ faoi mhír 5 
d’Acht an ECHR. Éilíonn rialacha cúirte ina dhiaidh sin ar an bpáirtí a bhfuil cúram 
na n-imeachtaí aige na pléadálacha a chur ar aghaidh ag an Ard-Aighne agus ag an 
IHRC araon agus coinneofar na comhlachtaí seo ar an eolas de réir mar a théann an 
cás chun cinn. 

Tagraíonn “fógra neamhluí” faoi alt 5 d’Acht an ECHR don suíomh ina fhaigheann cúirt 
nach bhfuil reachtaíocht nó riail dlí ag réiteach le hoibleagáidí an Stáit faoin ECHR. 
Sa chás go ndéanann cúirt a leithéid d’fhógra, ní mór don Taoiseach a bheith ina 
údar do chóip d’ordú na cúirte a bheith curtha os comhair dá Theach an Oireachtais 
laistigh de 21 lá suí. Mar sin féin, níl aon éifeacht ag déanamh an fhográ neamhluí 
ar fheidhmiú nó ar oibriú leanúnach an dlí atá i gceist a bhfuil éifeacht aige ar bhonn 
leanúnach go dtí go leasaítear é trí reachtaíocht nó go gcuirfeadh na Cúirteanna 
Uachtaracha de dhroim seoil é as ucht é a bheith neamhbhunreachtúil. 

I 2007, is é 42 an líon fógra cáis a fuarthas faoi Acht an ECHR nó ar bhealach eile 
(cóipeanna comhlántacha d’imeachtaí a bhaineann le saincheisteanna chearta an 
duine nó cásanna atá ráite os comhair na gCúirteanna Uachtaracha). 

Láithrithe Amicus Curiae 
Ón uair a achtaíodh Acht an ECHR, tá ardú tagtha ar líon na gcásanna inar bronnadh 
cead ar an IHRC láithriú mar amicus curiae agus tá an chosúlacht ar an scéal go 
leanfar leis seo. Láithrigh sé i seacht gcás sna cúirteanna uachtaracha (Ardchúirt 
agus Cúirt Uachtarach) i 2007. Thug na cásanna seo aghaidh ar réimse leathan ábhar 
inmí i ndáil le cearta an duine lena n-áirítear cúnamh dlí, cearta cónaitheacha do 
thuismitheoirí nach náisiúnaigh iad de leanaí atá ina saoránaigh na hÉireann, lóistín do 
theaghlaigh an Lucht Siúil, reachtaíocht maidir le foghail choiriúil, cosaint sonraí agus 
tithíocht údarás áitiúil.

An Bord um Chúnamh Dlíthiúil v. Breitheamh Dúiche Patrick Brady, 
Bord Sláinte Limistéar an Tuaiscirt & Daoine Eile
I 2007, thángthas ar socrú sa chás An Bord um Chúnamh Dlíthiúil v. Breitheamh 
Dúiche Patrick Brady, Bord Sláinte Limistéar an Tuaiscirt & Daoine Eile a raibh 
cuireadh faighte ag an IHRC, ar chuireadh ón Ardchúirt, teacht isteach mar amicus 
curiae in Aibreán 2006. Bhain an cás le máthair a raibh leanbh aici a bhí faoi réir ag 

imeachtaí chúram leanaí. Chomhadaigh an Coimisiún aighneachtaí leis an gCúirt 
maidir leis an gceart atá ag duine fásta nach bhfuil sé d’acmhainn iomlán aige nó 
aici cinneadh a dhéanamh cúnamh Caomhnóra a bheith acu ad Litem in imeachtaí 
dlí. Rinne an IHRC aighneachtaí freisin go n-urscaoilfeadh an Stát na costais 
a bhainfeadh lena leithéid de Chaomhnóir ad Litem agus rinne sé breithniú ina 
aighneachtaí freisin ar fheidhmeanna Caomhnóra ad Litem dá leithéid de dhuine fásta. 
 
Ina aighneachtaí, tharraing an IHRC aird na Cúirte ar líon caighdeán idirnáisiúnta, lena 
n-áirítear iad sin faoi Choinbhinsiún na Náisiún Aontaithe ar Chearta an Linbh agus ar 
Choinbhinsiún Idirnáisiúnta na Náisiún Aontaithe ar Chearta Daoine a bhfuil Míchumas 
orthu ar glacadh leis le gairid.

Sular éisteadh leis an gcás i Márta 2007, thángthas ar socrú a bhí bunaithe, go 
bunúsach, ar bhunú scéim Boird um Chúnamh Dlíthiúil a mbeadh feidhm aici in 
imeachtaí chúram leanaí agus ina bhfuil acmhainn lagaithe ag tuismitheoir atá ag 
tabhairt treoracha don Bhord um Chúnamh Dlíthiúil in áit éagumas iomlán. 

Chuir an IHRC a shástacht in iúl don chúirt go raibh riachtanais na máthar á 
gcomhlíonadh agus léirigh sé a thuairim freisin go raibh an scéim molta ina 
dhul chun cinn suntasach ar an staid reatha. Luaigh an IHRC leis an gCúirt go 
bhforchoimeádfadh sé a thuairim go sainráite ag deireadh na n-imeachtaí i ndáil 
le dóthanacht scéim an Bhoird um Chúnamh Dlíthiúil mar ghléas éifeachtach do 
chosaint agus d’fhíorú cearta an duine atá i gceist, mar gurb é ceann dá dhualgais 
reachtúla dóthanacht agus éifeachtacht an dlí agus an chleachtais sa Stat i ndáil le 
cosaint chearta an duine a choinneáil faoi athbhreithniú. 

D.B. agus Daoine Eile v. An tAire Dlí agus Cirt, Comhionannais agus 
Athchóirithe Dlí 
Láithrigh an IHRC i mBealtaine 2007 roimh an gCúirt Uachtarach mar amicus curiae 
sna himeachtaí in D.B. agus Daoine Eile v. An tAire Dlí agus Cirt, Comhionannais 
agus Athchóirithe Dlí. Rinneadh an láithriú faoi dhiscréid na Cúirte Uachtaraí i ndáil le 
hachomharc a rinne an Stát ar bhreithiúnais Ardchúirte a seachadadh i Samhain 2006. 

Bhain breithiúnais na Samhna 2006 le hocht gcás éagsúil a tógadh i ndáil le hiarratais 
cónaitheachta a rinne tuismitheoirí nach náisiúnaigh iad de leanaí a rugadh in Éirinn 
agus ar saoránaigh iad de bhun scéim riaracháin a tionscnaíodh i ndiaidh an reifrinn 
saorántachta i 2004. I ngach cás, diúltaíodh roimh ar a laghad duine amháin, murar an 
bheirt den dá thuismitheoir nach náisiúnaigh iad de leanaí ar saoránaigh na hÉireann 
iad fanacht sa Stát. Bhí na hiarratasóirí seo ina gcuid de ghrúpa níos mó de 1,100 
duine ar diúltaíodh cead dóibh fanacht sa Stát i ndiaidh a n-iarratas don Aire Dlí agus 
Cirt faoin scéim riaracháin.

Fuair rialú na hArdchúirte gur sáraíodh cearta an duine na ndaoine faoi Bhunreacht 
na hÉireann agus an ECHR. Ba é breithniú na cúirte go sonrach é nár cuireadh san 
áireamh leas is fearr an linbh. 

Bhí láithriú an IHRC san himeachtaí roimh an gCúirt Uachtarach dírithe i dtreo 
prionsabail chearta an duine, idir bunreachtúil agus idirnáisiúnta, a chur ar shúile na 
Cúirte lena n-áirítear:

–	 na prionsabail ábhartha a bhaineann le cosaint an tsaoil príobháidigh agus 
teaghlaigh i gcomhthéacs inimirce

–	 na prionsabail ábhartha a bhaineann le cosaint leanaí i gcomhthéacs inimirce
–	 na prionsabail a bhaineann leis an riachtanas go mbeadh leigheas 

éifeachtach ar fáil
–	 tionchar chásdhlí an Chúirt Bhreithiúnais Eorpach.

Tugadh an Breithiúnas an 20 Nollaig 2007. Ba í tuairim na Cúirte Uachtaraí í, mar gur 
ghlac an tAire leis an scéim riaracháin (an Scéim do Leanbh a Rugadh in Éirinn ’05) 
mar bheart flaithiúlacha thar ceann an Stáit lasmuigh den chreatlach reachtúil a bhí 
ann cheana féin, nach raibh aon cheart faoin mBunreacht nó faoin ECHR i gceist agus 
ní raibh loiceadh duine a áireamh sa scéim ina chinneadh dleathach a bhí inchúisithe 
ag athbhreithniú breithiúnach. Bhí an Chúirt den bharúil freisin nach raibh aon bhunús 
reachtúil ann chun cead a thabhairt do thuismitheoirí nach náisiúnaigh iad de leanaí a 
rugadh in Éirinn iarratas a dhéanamh don Aire fanacht sa Stát de réir dhlí na hÉireann.

Lawrence & daoine eile v. Comhairle Baile Bhéal an Átha & Daoine eile
I 2007, bhí baint ag an IHRC mar amicus curiae le cás Lawrence & daoine eile v. 
Comhairle Baile Bhéal an Átha & daoine eile. Bhain na himeachtaí seo le dúshlán 
don Acht um Fhorálacha Tithíochta (Ilghnéitheach) 2002 (an reachtaíocht foghla 
coiriúla) agus le nithe eile a bhain leis, lena n-áirítear breithniú ar a mhéid a bhféadfadh 
dualgas a bheith ar údaráis áitiúla loistín cuí a chur ar fáil do theaghlaigh den Lucht 
Siúil (féach Tuarascáil Bhliantúil an IHRC 2005). In Eanáir 2006, uamadh an tÚdarás 
Comhionannais mar amicus curiae sa chás freisin. Sceidealadh éisteacht don chás 
san Ardchúirt i mí na Samhna. Cuireadh an triail ar athló, áfach, agus bhíothas ar 
feitheamh ar dháta éisteachta i gcónaí ag deireadh 2007.

Carmody v. An tAire Dlí agus Cirt, Comhionannais agus Athchóirithe 
Dlí, Éire agus an tArd-Aighne
Tharla láithriú an IHRC i gcás Carmody v. An tAire Dlí agus Cirt, Comhionannais 
agus Athchóirithe Dlí, Éire agus an tArd-Aighne faoi dhiscréid na Cúirte Uachtaraí in 
achomharc a rinne an Gearánach ar Bhreithiúnas Ardchúirte in Eanáir 2005. Bhain an 
Breithiúnas le himscrúdú ar a mhéid ar cheart don scéim chúnamh dlíthiúil coiriúil faoin 
Acht um Cheartas Coiriúil (Cúnamh Dlíthiúil) 1962 an leibhéal céanna ionadaíochta 
a chur ar fáil do dhuine atá cúisithe is atá ar fáil don ionchúiseamh sa chás. Rinne sé 
breithniú freisin ar an gceist i ndáil leis an ord inar cheart do na Cúirteanna Uachtaracha 
breithniú a dhéanamh ar argóintí faoin mBunreacht agus faoi Acht an ECHR Acht araon. 

Fuair rialú na hArdchúirte nár sáraíodh cearta an duine an Ghearánaigh, bunaithe ar 
an bhfianaise a bhí os a comhair. Bhí sé ina aidhm ag láithriú an IHRC mar amicus 
curiae, ar cheadaigh an Chúirt Uachtarach é go deireanach i 2005, aird na Cúirte 
a dhíriú ar na gnéithe sin de phrionsabail bunreachtúla agus chearta an duine 
idirnáisiúnta nach raibh na páirtithe don chás ag tabhairt aghaidh orthu, agus aird ar 
leith a thabhairt ar a mhéid a thugann dlí-eolaíocht an ECHR faoi Airteagal 6 faisnéis 
do chur i bhfeidhm an chirt Bunreachtúil do chomhionannas acmhainne. Bhíothas ar 
feitheamh ar dháta éisteachta i gcónaí ag deireadh 2007.

Digital Rights Ireland Limited v. An tAire Cumarsáide, Mara agus 
Acmhainní Daonna, An tAire Dlí agus Cirt, Comhionannais agus 
Athchóirithe Dlí, Coimisinéir an Gharda Síochána, Éire agus an tArd-
Aighne 
I mí na Nollag 2007, rinne an IHRC iarratas don Ardchúirt ar shaoirse láithriú mar 
amicus curiae sa chás Digital Rights Ireland Limited v. An tAire Cumarsáide, Mara 
agus Acmhainní Daonna, An tAire Dlí agus Cirt, Comhionannais agus Athchóirithe 

Dlí, Coimisinéir An Gharda Síochána, Éire agus an tArd-Aighne. Bhí an t-iarratas sin 
ar feitheamh i gcónaí ag deireadh 2007.

Baineann an cás le coinneáil sonraí teileacumarsáide ag soláthróirí seirbhíse chun 
go mbeidh údaráis an Stáit in ann rochtain a fháil orthu agus iad a úsáid ar feadh 
tréimhse suas le trí bliana agus áirítear leis go suntasach freisin dúshláin do dhlí an 
Aontais Eorpaigh agus do dhlí na tíre araon i ndáil lena ngléasanna coinneála sonraí 
(lena n-áiritear an tAcht um Cheartas Coiriúil (Cionta Sceimhlitheoireachta) 2005). Is 
iad na prionsabail lárnacha chearta an duine atá i gceist ná meas don saol agus do 
chomhfhreagras príobháideach faoi Airteagal 8 den ECHR agus do shaoirse cainte 
faoi Airteagal 10. Baineann an cás le hiarratas ar thagairt don Chúirt Bhreithiúnais 
Eorpach faoi Airteagal 234 den Chonradh a bhunaigh Comhphobal na hEorpa.

Pullen & Daoine eile v. Comhairle Cathrach Bhaile Átha Cliath 
I mí na Nollag 2007, thug an Ardchúirt cuireadh don IHRC láithriú mar amicus curiae 
i Pullen & Daoine eile v. Comhairle Cathrach Bhaile Átha Cliath. Bhain an cás le 
saincheist alt 62 den Acht Tithíochta 1966 (mar a leasaíodh é) a thugann cead d’údaráis 
áitiúla glacadh le nós imeachta achomair chun tionóntaí údaráis áitiúila a dhíshealbhú gan 
riachtanas a bheith ann bonn cirt an chinnidh a thabhairt roimh an Chúirt Dúiche. Bhain 
an cás leis an nós imeachta sin a bheith ag teacht salach nó gan a bheith ag teacht 
salach ar Acht an ECHR 2003 mar aon le, mar réamh-ábhar, na leigheasanna atá ar fáil 
do Bhreitheamh Ardchúirte nuair a dhéantar iarratas ar fhaoiseamh i bhfoirm urghaire, sa 
chás go bhfuil barántas seilbh bronnta ar an údarás áitiúil. 

Áiríodh leis an bhfaoiseamh a lorgaíodh forógra nach raibh an reachtaíocht ábhartha 
inoiriúnaithe le hoibleagáidí an Stáit de réir na bhforálacha seo a leanas den ECHR: 
an ceart éisteacht chothrom a fháil (Airteagal 6), an ceart go léireofaí meas ar shaol 
príobháideach agus teaghlaigh (Airteagal 8), an ceart nach ndéanfaí idirdhealú ó 
thaobh tairbhe a bhaint as ceart an Choinbhinsiúin (Airteagal 14) agus an ceart maoin 
phríobháideach a bheith ag duine (Airteagal 1 de Phrotocál 1). Tugadh cuireadh don 
IHRC agus don Ard-Aighne cabhrú leis an gCúirt i ndáil leis an réamh-ábhar seo. Bhí 
an cás ag dul ar aghaidh ag deireadh 2007.

Feidhmeannas na Seirbhíse Sláinte v. SS (Mionaoiseach)
In Aibreán 2007, fuair an IHRC fiosrúchán ón Ardchúirt ag féachaint ar mhian 
leis baint a bheith aige in imeachtaí a bhain le dlínse na Cúirte orduithe coinneála 
fadtéarmacha a dhéanamh i gcás mionaoisigh a bhfuil deacrachtaí iomparaíocha 
acu. Rinne an IHRC an cinneadh monatóireacht a dhéanamh ar na himeachtaí trí 
‘mhionteagasc faire’ a choinneáil ar na himeachtaí agus d’fhostaigh sé abhcóide chun 
freastal agus tuairisciú ar an éisteacht dhá lá an 9 agus an 10 Bealtaine 2007, ionas 
go bhfaisnéisfí obair fhéideartha an IHRC sa réimse sa todhchaí. 

For-Rochtain Fiosrúcháin agus Seirbhísí Dlíthiúla
I Meán Fómhair 2007, bhí cruinniú Comhchéime ag an Rannóg Fiosrúcháin agus 
Seirbhísí Dlíthiúla le roinnt grúpaí ionadaíocha ón éarnáil pobail agus dheonach. Ba 
é cuspóir an chruinnithe na heagraíochtaí sin a chur ar an eolas faoi fheidhmeanna 
agus obair an IHRC, agus taiscéaladh a dhéanamh ar an gcaoi ar féidir leis an IHRC 
comhoibriú leis na heagraíochtaí seo ar bhonn leanúnach chun aghaidh a thabhairt 
ar na saincheisteanna chearta an duine is cás leis na grúpaí a ndéanann siad 
ionadaíocht orthu. Pléadh réimse leathan saincheisteanna agus d’aithin an IHRC líon 
saincheisteanna féideartha a ndéanfaidh sé tuilleadh breithnithe orthu i gcomhthéacs 
chur i bhfeidhm a Dhara Plean Straitéiseach. 

I 2007, lean an 
IHRC lena obair 

reachtaíocht & ar 
bheartas ábhartha 
d’fhonn cinntiú go 

Tá feidhmeanna an IHRC i ndáil le taighde, beartas agus athbhreithniú dlíthiúil leagtha 
amach in alt 8 d’Acht an Choimisiúin um Chearta an Duine 2000. Is iad seo:

	 –	� Dóthanacht agus éifeachtacht an dlí agus an cleachtas sa 
Stát a bhaineann le cosaint chearta an duine a choinneáil faoi 
athbhreithniú;

	 –	� Scrúdú a dhéanamh ar aon mholadh reachtúil, ar éileamh ó Aire 
Rialtais, agus a thuairimí a chur in iúl faoi aon impleachtaí a 
bheadh ag a leithéid de mholadh ar chearta an duine;

	 –	� Dul i gcomhairle le comhlachtaí nó gníomhaireachtaí 
idirnáisiúnta nó náisiúnta a bhfuil eolas nó saineolas acu i réimse 
chearta daonna faoi mar a thograíonn siad;

	 –	�	 Moltaí a chur faoi bhráid an Rialtais as a gconlán féin nó ar 
éileamh ón Rialtas, de réir mar is cuí, maidir le céimeanna a 
mheasann an Coimisiún ar cheart tabhairt fúthu chun cearta 
daonna a threisiú, a chosaint agus a chothú sa Stát;

	 –	� Tuiscint agus feasacht faoi thábhacht chearta an duine sa Stát 
a chothú agus ar mhaithe leis seo, tabhairt faoi thaighde agus 
gníomhaíochtaí oideachais, nó iad a urrú nó a choimisiúniú nó 
cúnamh airgeadais nó eile a chur ar fáil dóibh;

	 –	� Tuairiscí a ullmhú agus a fhoilsiú, ar aon bhealach a thograíonn 
sé, maidir le taighde a tugadh faoi, a urraíodh, a coimisiníodh nó 
ar tugadh cúnamh dó nó maidir le fiosrúcháin;

	 –	� Dul i mbun aon ghníomhaíocht riachtanach chun comhchoiste 
ionadaithe ón gCoimisiún agus ó Choimisiún Thuaisceart 
Éireann um Chearta an Duine a bhunú agus a bheith 
rannpháirteach ann;

I 2007, lean an IHRC lena obair athbhreithnithe ar reachtaíocht agus ar bheartas 
ábhartha d’fhonn cinntiú go gcuirfí chun cinn agus go gcosnófaí cearta an duine 
in Éirinn. Áiríodh leis an obair seo moltaí substaintiúla a sholáthar i dtaca le ceithre 
bhille tábhachtacha: an Bille Cosanta (Leasú) (Uimh. 2) 2006, an Bille um Cheartas 
Coiriúil 2007, an Bille um Cheartas Coiriúil (Gainneáil i nDaoine agus Cionta Gnéis) 
2007 agus an Bille um Cheartas Coiriúil (Samplú agus Fianaise Fhoiréinseach) 2007. 
Chomhoibrigh an IHRC freisin le comhlachtaí mhonatóireacht conarthaí idirnáisiúnta 
chun monatóireacht a dhéanamh ar chomhlíonadh na Éireann maidir lena hoibleagáidí 
idirnáisiúnta chearta an duine. Anuas air sin, chuir an IHRC tuarascáil shubstaintiúil 
i dtoll a chéile ar shaincheist an ‘Aistrithe Úrghnách’ mar a thugtar air agus rinne 
sé maoirseacht ar cheithre mhórthionscadal taighde ar cuireadh faoi chúram foinsí 
allamuigh iad. Chomh maith le breithnithe agus moltaí substaintiúla a sholáthar, 
d’oibrigh an rannóg Taighde agus Beartas ar fhor-rochtain, cruinnithe agus ar eachtraí 
– tá cur síos orthu seo sa rannán Feasacht, thíos. 

Bille Cosanta (Leasú) (Uimh. 2) 2006
I bhFeabhra 2007, sheol an IHRC a Bhreithnithe i dtaca leis an mBille Cosanta 
(Leasú) (Uimh. 2), a cuireadh faoi bhráid an IHRC i 2006 le haghaidh imscrúduithe 
chun go ndéanfadh an IHRC tuairisc ar a impleachtaí i ndáil leis na caighdeáin chearta 
an duine atá ann faoi láthair. Is é príomh-fhócas an Bhille na nósanna imeachta do 
riaradh an dlí mhíleata a ollchóiriú i bhfianaise chásdhlí na hÉireann agus forálacha 
ábhartha an ECHR. Agus é i mbun an phróiseas ullmhúcháin dá Bhreithnithe, chuir an 
IHRC fáilte ar leith roimh an deis bualadh le hoifigigh ón Roinn Cosanta chun gnéithe 
den Bhille a phlé.

Agus é ag seoladh a Bhreithnithe, chuir an IHRC fáilte roimh an mBille Cosanta 
(Leasú) (Uimh. 2) mar chion tairbhe shuntasach i dtreo dlí na hÉireann a chomhoiriúnú 
le caighdeáin chearta an duine. Achtaíodh an Bille in Aibréan 2007.

An Bille Ceartais Coiriúil 2007
I bhFeabhra 2007, cuireadh Scéim Ghinearálta an Bhille um Cheartas Coiriúil 2007 
faoi bhráid an IHRC le haghaidh imscrúduithe agus chun go ndéanfadh sé tuairisc ar 
a impleachtaí i ndáil le noirm chearta an duine atá ann i láthair na huaire. Foilsíodh an 
Bille féin an 15 Márta 2007. Bhí sé ina aidhm ag an mBille um Cheartas Coiriúil 2007 
athruithe a dhéanamh don dhlí agus don nós imeachta coiriúil agus do na dlíthe maidir 
le fianaise agus le gearradh pianbhreithe de réir mar a fheidhmíonn siad laistigh de 
chóras ceartais coiriúil in Éirinn faoi láthair. 

D’aithin an IHRC ceithre phríomh-réimse a bhí ina chúis imní maidir le cearta an 
duine: ceart an duine fanacht ina thost, tréimhsí coinneála méadaithe nuair atáthar in 
amhras faoi chionta áirithe, pianbhreitheanna íosta éigeantacha do chionta áirithe agus 
nósanna imeachta nua sa dlí a bhaineann le bannaí. Údar imní faoi leith don IHRC 
ab ea achtú scafánta an Bhille, chomh maith leis an méid ama a tugadh don IHRC 
athbhreithniú a dhéanamh ar a fhorálacha. 

Sheol an IHRC a Bhreithnithe ar an mBille um Cheartas Coiriúil 2007 i Márta 
2007. Rinneadh an-tuairisceoireacht ar na Breithnithe seo agus bhí siad ina údar 
díospóireachta maidir le himpleachtaí na reachtaíochta. Achtaíodh an Bille um 
Cheartas Coiriúil 2007 i mBealtaine 2007. 

Bille um Cheartas Coiriúil (Gainneáil i nDaoine agus Cionta Gnéis) 
2007
Cuireadh Scéim Ginéaralta an Bhille um Cheartas Coiriúil (Gainneáil i nDaoine agus 
Cionta Gnéis) 2007 faoi bhráid an IHRC i bhFeabhra 2007. 

Agus é ag foilsiú a Bhreithnithe i Meitheamh 2007, chuir an IHRC fáilte roimh fhoilsiú 
an Bhille, a bhfuil sé ina aidhm aige cion coiriúil a dhéanamh as gainneáil i ndaoine nó 
dúshaothrú. Chuir an IHRC fáilte ach go háirithe roimh an mBille mar gur fhág sé go 
bhfuil Éire ag bogadh i dtreo comhlíonadh níos mó le caighdeáin idirnáisiúnta chearta 
an duine, go háirithe daingniú dhá chonradh tábhachtacha idirnáisiúnta: Coinbhinsiún 
Chomhairle na hEorpa ar Ghainneáil agus an Protacál Roghnach do Choinbhinsiún 
na Náisiún Aontaithe ar Chearta an Linbh. Mar sin féin, léirigh an IHRC imní faoin 
easpa forálacha atá ann do chosaint íospartach agus rinne sé achainí go mbeadh 
cosaintí níos láidre ann mar aon le rochtain ar sheirbhísí cosúil le cúram sláinte, 
cúnamh dlíthiúil agus tacaíocht, idir ábhartha agus eile. Chuir Breithnithe an IHRC 
le díospóireacht sna meáin faoin tsaincheist seo ar an ráidió agus teilifís agus sna 
nuachtáin.

Bille um Cheartas Coiriúil (Samplú agus Fianaise Fhoiréinseach) 
2007
Cuireadh Scéim Ginéaralta an Bhille um Cheartas Coiriúil (Samplú agus Fianaise 
Fhoiréinseach) 2007 faoi bhráid an IHRC i bhFeabhra 2007. Agus é ag ullmhú a 
Bhreithnithe, chuaigh an IHRC i mbun comhairliúcháin le líon comhlachtaí saineolaithe 
lena n-áirítear an Coimisinéir um Chosaint Sonraí a thug saineolas agus léargas ar 
leith i ndáil le coinneáil faisnéise pearsanta.

Agus é ag foilsiú a Bhreithnithe i Lúnasa 2007, mhaígh an IHRC go gcuirfear isteach 
go bunúsach ar an ráthaíocht go bhfuil ceart príobháideachta ag duine nuair a 
choinneofar agus a stóráilfear sampla DNA an duine i mbunachar sonraí. Mhol an 
IHRC nár mhór do chosaintí daingne a bheith mar buntaca don chreatlach dlíthiúil a 
rialaíonn tógail, coinneáil nó roinnt samplaí DNA agus oibriú bhunachar sonraí DNA. 

Rinne an IHRC achainí go mbeadh díospóireacht leathan uilechuimsitheach 
ann d’fhonn cinntiú go dtuigeann an pobal i gceart na himpleachtaí atá ag an 
teicneolaíocht nua seo sula mbunófaí bunachar sonraí DNA. Anuas air sin, sheol an 
IHRC agallaimh maidir lena Bhreithnithe i réimse leathan meán d’fhonn feasacht a 
fhorbairt ar na saincheisteanna a bhfuil aird tarraingthe orthu ag an mBille. 

‘Aistriú Úrghnách’ Athbhreithniú ar Dhualgais Chearta an Duine na 
hÉireann
I 2007, rinne an IHRC athbhreithniú ar dhualgais chearta an duine na hÉireann 
maidir le ceist an ‘aistrithe úrghnách’, mar fhreagra ar imní a bhí ag dul i méid ag an 
am. Foilsíodh Tuarascáil an IHRC, dár teideal ‘Aistriú Úrghnách’ Athbhreithniú ar 
Dhualgais Chearta an Duine na hÉireann’, i mí na Nollag 2007. 

Ba iad príomh-thorthaí na Tuarascála nach leor d’Éire na dearbhuithe taidhleoireachta 
a bhí iarrtha agus faighte ag an Stát ó údarais na Stát Aontaithe, nár tháinig aon 
eitilt ‘aistrithe úrghnách’ trí Éire, chun a dualgais chearta an duine a chomhlíonadh. 
Mhol an IHRC go mbunófaí córas cigireachta a bheadh iontaofa agus infhíoraithe 
go neamhspleách ar bhonn práinneach. Tháinig an Tuarascáil ag an gconclúid go 
raibh sé dodhéanta d’aon ghnáth-shaoránach fianaise a ghnóthú i ndáil lena leithéid 
de ghníomhaíocht nó a bheith in ann fionnadh go muiníneach go bhfuil a leithéid 
de ghníomhaíocht mídhleathach ag tarlú sa Stát, d’éagmais a leithéid de chóras 
cigireachta. Clúdaíodh an Tuarascáil go forleathan sna meáin freisin agus dáileadh go 
forleathan é ar chomhlachtaí náisiúnta agus idirnáisiúnta ar cás dóibh cosaint chearta 
an duine.

Obair ar an bPlean Gnímh Náisiúnta in aghaidh Ciníochais
Níos  luaithe i 2007, bhuail an IHRC le Stiúrthóir an Choiste Comhairleach Náisiúnta 
ar Chiníochas agus Idirchultúrachas (NCCRI), chun an Plean Gnímh Náisiúnta in 
aghaidh Ciníochais (NAPAR) a phlé. Bhí an IHRC gníomhach freisin ar an nGrúpa 
Monatóireachta Straitéiseach ar chúram dó feidhmiú an Phlean Gnímh Náisiúnta 
isteach go 2008 a mhaoirsiú.
 

Cruinniú comhchéime ar an gCoinníoll Gnáthchónaithe
I mí na Samhna 2007, d’eagraigh an IHRC cruinniú comhchéime ar an gCoinníoll 
Gnáthchónaithe. Tharraing an eachtra aird ar éifeacht an Choinníll Gnáthchónaithe 
maidir le rochtain ar theidlíochtaí leasa shóisialaigh agus maidir le leas a bhaint 
astu. Rinne sé breithniú ar na himpleachtaí do chearta an duine a thagann chun cinn 
de bharr an Choinníll Gnáthchónaithe, chomh maith le bealaí chun aon chruatan a 
d’fhéadfadh a bheith ann a mhaolú. Chuir an cruinniú faisnéis úsáideach ar fáil don 
IHRC agus é ag meas a chéad chéim eile maidir leis an tsaincheist seo.

Coiste Comhairleach Straitéiseach Chearta an Duine an Gharda 
Síochána 
Bhí ionadaíocht ag an IHRC ar Choiste Comhairleach Straitéiseach Chearta an 
Duine (SHRAC), a cheap Coimisinéir an Gharda Síochána. Áiríodh ar an gCoiste seo 
pearsanra ábhartha ó bhainistíocht shinsearach an Gharda Síochána chomh maith le 
saineolaithe seachtracha. Is í dualgas an SHRAC comhairle a chur ar Choimisinéir an 
Gharda Síochána agus ar Bhainistíocht Shinsearach an Garda Síochána i ndáil leis an 
gcaoi:

a	 feidhmiú tionscnamh chearta an duine a athróidh cultúr na heagraíochta a 
chur chun cinn

b	 beartais agus nósanna imeachta chearta an duine a chur chun cinn go 
himheánach agus go seachtrach

c	 cinntiú go mbeidh an cleachtas chearta an duine is fearr ag croílár seirbhís 
póilíneachta na hÉireann.

I 2007, d’oibrigh SHRAC ar mholtaí a fhorbairt do chaighdeáin agus struchtúir i líon 
réimsí lárnacha cosúil le foghlaim agus forbairt, déanamh beartais agus promhadh 
beartais. 

Grúpa Oibre Comhairleach do Choimisiún Ombudsman an Gharda 
Síochána 
I 2007, ghlac an IHRC páirt freisin sa nGrúpa Oibre Comhairleach a thionól Coimisiún 
Ombudsman an Gharda Síochána (GSOC). Is é cuspóir an Ghrúpa Comhairleach 
cur ar chumas an GSOC agus an Gharda Síochána taiscéaladh a dhéanamh 
ar shaincheisteanna comhleasa agus ag an am céanna treoir a iarradh ó roinnt 
comhlachtaí leasmhara saineolaithe. Tá obair an Ghrúpa i 2007 leagtha amach i 
dTuarascáil Bhliantúil an GSOC do 2007. 

Tuarascáil Chomhairle na hEorpa chun Céasadh a Chosc 
I nDeireadh Fómhair 2007, d’eisigh Coiste Chomhairle na hEorpa chun Céasadh a 
Chosc a Thuarascáil ar Éire. Ghabh an IHRC leis an gCoiste le linn a imscrúduithe 
agus rinne sé roinnt aighneachtaí mionsonraithe dó, lena n-áirítear breithnithe i 2004 
ar fheidhmiú mholtaí a Thríú Tuarascáil i 2002. Ag am foilsithe na Tuarascála, léirigh 
an IHRC a imní i ndáil leis na saincheisteanna ar tharraing an Coiste aird orthu go 
háirithe i ndáil leis na coinníollacha fisiciúla i bpríosúin na hÉireann. Lean an IHRC ag 
déanamh monatóireachta ar dhul chun cinn an Stáit ó thaobh moltaí na Tuarascála a 
chomhlíonadh.

 Tríú Tuarascáil Tréimhsiúil na hÉireann faoin gCúnant 
Idirnáisiúnta ar Chearta Sibhialta agus Polaitiúla
I Lúnasa 2007, leag an IHRC isteach ‘liosta saincheisteanna’ ag Coiste Chearta an 
Duine na Náisiún Aontaithe i ndáil leis an imscrúdú ar Thríú Tuarascáil na hÉireann faoi 
Airteagal 40 den Chúnant Idirnáisiúnta ar Chearta Sibhialta agus Polaitiúla. D’aithin 
an aighneacht líon saincheisteanna nó príomh-ábhair imní a bhféadfadh an Coiste 
breithniú a dhéanamh orthu agus é ag cur Liosta Saincheisteanna i dtoll a chéile mar 
ullmhúchán d’imscrúdu an Choiste ar Éire in Iúil 2008. 

Céad Tuarascáil Tréimhsiúil na hÉireann don Choiste ar Chearta an 
Linbh ar an bProtacál Roghnach maidir le Rannpháirtíocht Leanaí i 
gCoimhlíntí Armtha 
I nDeireadh Fómhair 2007, rinne an IHRC cur i láthair ó béil do Choiste na Náisiún 
Aontaithe ar Chearta an Linbh ar an bProtacál Roghnach maidir le Rannpháirtíocht 
Leanaí i gCoimhlíntí Armtha. Mhol an IHRC go ndéanfadh Rialtas na hÉireann 
breithniú ar leasú bunreachtúil a thabhairt isteach a chuirfeadh cosc soiléir ar 
rannpháirtíocht leanaí sna Forsaí Cosanta. Mhol an IHRC freisin go raibh gá ann 
níos mó sonraí a fháil maidir leis an líon iar-shaighdiúirí ar leanaí iad atá sa phróiseas 
tearmainn agus i measc leanaí scartha, chomh maith leis an ngá Caomhnóir ad litem a 
cheapadh do gach leanbh scartha agus córas cosanta a bheith ann a chomhlíonann 
an cleachtas is fearr idirnáisiúnta.

Coinbhinsiún Idirnáisiúnta ar Chearta Dhaoine le Míchumas
I 2007, lean an IHRC lena obair i dtreo institiúidí náisiúnta um chearta an duine 
a bhunú mar phríomh-ghníomhairí ó thaobh cearta dhaoine le míchumas a chur 
chun cinn agus a chosaint, a bhfuil aitheantas tugtha dó in Airteagal 33.2 den 
Choinbhinsiún Idirnáisiúnta ar Chearta Daoine le Míchumais. Ba í Éire ceann de na 
chéad tíortha a shínigh an Choinbhinsiún nuair a osclaíodh é le haghaidh a sínithe i 
Márta 2007. 

I bhFeabhra 2007, d’eagraigh an IHRC, i gcomhpháirt le Scoil Dlí Harvard, seimineár 
do NHRIanna maidir le cur i bhfeidhm an Choinbhinsiúin. Bhí an plé in Harvard dírithe 
ar roinnt eolais agus ba é an bharrchríoch a bhí air ná moladh chun ‘Bunachar Sonraí 
do Chearta Míchumais’ a bhunú do NHRIanna. Thiomsódh an bunachar sonraí seo 
gníomhaíochtaí agus tionscnaimh éagsúla na NHRIanna ó thaobh aghaidh a thabhairt 
ar chearta míchumais, ag ligint do roinnt éasca faisnéise agus dea-chleachtais sa 
réimse sin. 

I Márta 2007, d’fhaomh Coiste Idirnáisiúnta Comhordaithe na nInstitiúidí Náisiúnta 
um Chearta an Duine (ICC) an moladh seo, mar aon moltaí ón IHRC i ndáil leis na 
céimeanna ar féidir le hinstitiúidí náisiúnta a thógáil láithreach ag an leibhéal náisiúnta.

In Aibreán 2007, d’eagraigh an IHRC seisiún faisnéise leis an Údarás Náisiúnta 
Míchumais agus leis an Údarás Comhionannais faoin gCoinbhinsiún. 

Protacál Roghnach do Choinbhinsiún na Náisiún Aontaithe in 
Aghaidh Céastóireachta agus in Aghaidh Íde nó Pionóis eile atá 
Cruálach, Mídhaonna nó Táireach 
I Meán Fómhair 2007, ghlac an IHRC páirt i seimineár a d’eagraigh Comhairle na 
hÉireann um Chearta an Duine (ICCL) maidir le daingniú an Phrotacál Roghnach do 
Choinbhinsiún na Náisiún Aontaithe in Aghaidh Céastóireachta agus in Aghaidh Íde 
nó Pionóis eile atá Cruálach, Mídhaonna nó Táireach (OPCAT), a leagann amach 
meicníocht do chigireachtaí ar áiteanna coinneála. Dúirt Coimisiún na hÉireann um 
Chearta an Duine ag an seimineár go mbeadh Éire in ann a bheith ar thús cadhnaíochta 
ó thaobh íde a chosc go idirnáisiúnta i ndiaidh OPCAT a bheith daingnithe.

 6_Feasacht agus Oideachas

I 2007, mhéadaigh 
an IHRC a  
n-iarrachtaí 
feasacht & 
tuiscint a 
fhorbairt ar 
an tábhacht a 
bhaineann le 
cosaint chearta an 
duine in Éirinn

	 –	� Tuiscint agus feasacht ar an tábhacht atá 
ag cearta an duine sa Stát a chur chun 
cinn agus, chun an críche sin, tabhairt faoi 
ghníomhaíochtaí taighde nó oideachais, nó iad 
a urrú nó a choimisiúnú, nó cúnamh airgid nó 
eile a sholáthar dóibh

	 –	� Tuairiscí a ullmhú agus a fhoilsiú, ina leithéid 
de bhealach is a mheasann sé a bheith cuí, ar 
aon taighde ar tugadh faoi, nó a urraíodh, a 
coimisiníodh nó ar tugadh cúnamh dó nó i 
ndáil le fiosrúcháin.

Chomh maith le bheith ag cur chun cinn cearta an duine tríd a sheirbhísí dlí agus a 
fhiosrúcháin agus a fheidhmeanna, beartais agus reachtúla, déanann Acht Choimisiún 
Chearta an Duine 2000 foráil d’fheidhmeanna sonracha don IHRC ó thaobh feasacht 
agus oideachas maidir le cearta an duine a chur chun cinn faoi alt 8(e) agus (g): 

Baineann na feidhmeanna seo le cur chun cinn na hoibre atá déanta ag an IHRC, a 
bheith i mbun for-rochtana agus le forbairt a dhéanamh ar obair an IHRC i réimse an 
oideachais maidir le cearta an duine. 

I 2007, ba é an toradh a bhí ar fheasacht níos mó a fhorbairt ar ról an IHRC ná gur 
forbraíodh dearadh nua corparáideach d’fhoilseacháin an IHRC. I rith na bliana, 
d’fhoilsigh an IHRC ábhar, idir priontáilte agus don ghréasán, lena n-áirítear a Chéad 
Thuarascáil Fiosrúcháin, Tuarascáil Bhliantúil, Plean Straitéiseach, agus a Thuarascáil 
ar ‘Aistriú Úrghnach’ chomh maith le aighneachtaí agus breithnithe eile. 

Feasacht a Thógáil
I 2007, ghabh an IHRC le hearnálacha éagsúla de shochaí na hÉireann go díreach, 
lena n-áirítear an pobal féin, ionadaithe poiblí, státseirbhísigh agus seirbhísigh poiblí, 
an Garda Síochána, comhlachtaí reachtúla, oideachasóirí, mic léinn, na gairmeacha 
dlí, na Breithiúna, grúpaí chearta an duine, eagraíochtaí pobail agus deonacha agus 
eagraíochtaí idirnáisiúnta. Rinneadh iarracht comhbheartaithe feasacht agus tuiscint 
maidir le saincheisteanna chearta an duine agus obair an IHRC a mhéadú tríd na 
meáin, chomh maith le heachtraí, grúpaí oibre agus foilseacháin. 

I 2007, mhéadaigh an IHRC a n-iarrachtaí feasacht agus tuiscint a fhorbairt ar an 
tábhacht a bhaineann le cosaint chearta an duine in Éirinn agus ar ról an IHRC 
tríd na meáin trí straitéis agus plean meáin a  fhorbairt ag cur síos ar phríomh-
chuspóirí agus teachtaireachtaí cumarsáide. Ba é an toradh a bhí ar fheidhmiú an 
phlean seo sa dara leath de 2007 ná go raibh clúdach cuimsitheach ann ar réimse 
leathan saincheisteanna agus ábhair imní a bhain le cearta an duine. I measc na 
saincheisteanna ar tarraingíodh aird orthu bhí Coinbhinsiún Idirnáisiúnta na Náisiún 
Aontaithe ar Chearta Daoine le Míchumas, Tuarascáil Fiosrúcháin an IHRC ar Phinsin, 
Plean Straitéiseach agus Tuarascáil Bhliantúil an IHRC, breithnithe reachtúla ar 
cheartas coiriúil, gainneáil i ndaoine agus tabhairt isteach bunachar sonraí DNA, 
‘aistriú úrghnách’ agus ról Chomhairle na hEorpa ó thaobh cearta an duine a chur 
chun cinn agus a chosaint. 

Comh-Chomhdháil an IHRC agus an Cumann Dlí Cearta an Duine agus Ceartas Coiriúil

Dhírigh an cúigiú comh-chomhdháil a d’eagraigh an IHRC agus Cumann Dlí na 
hÉireann, a tharla i nDeireadh Fómhair 2007, ar Chearta an Duine agus Ceartas 
Coiriúil. Ba é an comhthéacs a bhí ann don téama seo ná achtú an Acht um Cheartas 
Coiriúil 2007. Thug an Comhdháil aghaidh ar ghnéithe éagsúla den chóras ceartais 
coiriúil, lena n-áiritear beartas, reachtaíocht agus cleachtas ó pheirspictíocht chearta an 
duine. Bhreithnigh sé freisin ar chearta íospartaigh, príosúnaigh agus iar-chiontóirí agus 
an ról atá ag an bpríosún sa tsochaí.
 
Thug painéal cainteoirí mór-le-rá ó Éire agus thar lear aitheasc ag an gComhdháil. 
Ina measc bhí Sir Geoffrey Bindman, Cathaoirleach ar Institiúid Chearta an Duine na 
Breataine; Michael O’Higgins SC; Barra McRory QC, Dlíodóir Abhchóide; Conor Hanly, 
OÉ, Gaillimh; an tOllamh Tapio Lappi-Seppälä, Institiúid Náisiúnta Taighde ar Ghnóthaí Dlí, 
an Fhionlainn; Claire Hamilton, Iontaobhas na hÉireann um Athchóiriú an Chórais Choiriúil; 
agus Paul Bailey, BOND (Blanchardstown Offenders for New Directions). Bhí tinreamh 
maith ag an gComhdháil agus bhí níos ná 150 rannpháirtí ann lena n-áirítear breithiúna, 
abhcóidí, dlíodóirí, grúpaí chearta an duine, eagraíochtaí pobail agus deonacha agus mic 
léinn dlí. 

Comhchruinniú Comhchéime Ag Cruthú Cultúr Chearta an Duine do Phóilíneacht in Éirinn

I Márta 2007, bhí an IHRC mar óstach in éineacht le Comhairle na hÉireann um Chearta 
an Duine (ICCL) do chomhchruinniú comhchéime a raibh an téama Ag Cruthú Cultúr 
Chearta an Duine do Phóilíneacht in Éirinn aige. Thug na daoine seo a leanas aitheasc 
ag an gcruinniú comhchéime: Kathleen O’Toole, Príomhchigire, Cigireacht an Gharda 
Síochána; an Príomh-Cheannfort Paddy Leahy, Aonad Chaighdeáin Phroifisiúnta an 
Gharda Síochána; Conor Brady, Coimisinéir, Coimisiún Ombudsman an Gharda Síochána; 
an tOllamh Dermot Walsh, Ollscoil Luimnigh; an Dr Mary O’Rawe, Ollscoil Uladh; Paul A. 
McDermott, Abhcóide; Mark Kelly, Stiúrthóir, ICCL; agus Lia O’Hegarty, Coimisinéir IHRC. 
Bhí tinreamh maith ag an gcruinniú comhchéime ó líon geallshealbhóirí tábhachtacha. 

Comhdháil Trádáil Sclábhaithe na hEorpa: Carachtar, Cúiseanna agus Dúshláin 

Bhí deis eile ag an IHRC aird a tharraingt ar shaincheist na gainneála in Éirinn ag an 
gcomhdháil Trádáil Sclábhaithe na hEorpa: Carachtar, Cúiseanna agus Dúshláin in Iúil 
2007. Comhdháil trí lá é seo a d’eagraigh Scoil Éacúiméinice na hÉireann agus Ireland-
en-Route i gcomhpháirt leis an IHRC chun aird a tharraingt ar ghainneáil i ndaoine mar 
chineál sclábhaíochta san fhichiú haonú aois.

Dara Léacht Bliantúil an IHRC ar Chearta an Duine

I Samhain 2007, reáchtáil an IHRC a Dhara Léacht Bliantúil ar Chearta an Duine dár 
teideal Dúshláin Reatha i bhFeidhmiú Chearta an Duine san Eoraip, a thug Thomas 
Hammarberg, Coimisinéir Chomhairle na hEorpa do Chearta an Duine. Dúirt an 
Coimisinéir Hammarberg go bhfuil go leor le déanamh ag an Eoraip i gcónaí chun 
cearta daoine a bhfuil sceimhlitheoireacht curtha in leith a chosaint chomh maith leis 
an bpobal Roma agus an Lucht Siúil. Rinne sé achainí go ndaingneofaí Coinbhinsiún 
na Náisiún Aontaithe ar Chosaint Cearta gach Oibrí Imirce agus a dTeaghlaigh agus 
go nglacfadh Stáit le cearta an duine atá ag imirceoirí mídhleathacha agus ag a leanaí. 

Maidir le saincheist an ‘aistrithe úrghnách’, deir an Coimisinéir Hammarberg go raibh 
dualgas ar rialtais imscrúdú a dhéanamh má tá príosúnaigh á n-iompar ar eitleáin atá 
ag taisteal tríd a gcríocha. Chríochnaigh an Coimisinéir a léacht trí bhéim a leagan 
ar an ngá atá le plean gnímh náisiúnta ar chearta an duine. D’fhreastail thart ar 200 
duine ar an léacht.

Cruinniú comhchéime ar ocáid na Chéad Bliana de Chomhairle um Chearta an Duine 
na Náisiún Aontaithe

I mí na Samhna 2007, bhí an IHRC agus Ambasáid Mheicsiceo mar óstaigh le chéile 
do chruinniú comhchéime a raibh ‘An Chéad Bhliain de Chomhairle um Chearta an 
Duine na Náisiún Aontaithe’ mar théama air. Labhair iarUachtarán Comhairle um 
Chearta an Duine na Náisiún Aontaithe, a Shoilse an Ambasadóir Luis Alfonso de 
Alba ag an gcruinniú. Thug a aitheasc léargas fiúntach ar an gcaoi a n-oibríonn an 
Chomhairle um Chearta an Duine agus ar na dúshláin agus ar na deiseanna atá os a 
comhair. Chuir an lucht éisteachta an-fháilte roimh an díospóireacht.

For-Rochtain

I Samhain 2007, reáchtáil an IHRC cruinniú comhairliúcháin d’fhonn naisc le grúpaí 
éagsúla a thionscnamh agus a láidriú. D’fhreastail níos mó ná 50 eagraíocht ar 
an seisiún, thar ceann raon leathan grúpaí pobail, deonach agus reachtúil. Ag 
an gcruinniú, pléadh na príomh-ábhair imní i ndáil le cearta an duine atá ag na 
heagraíochtaí éagsúla seo. Soláthróidh na comhráití ag an seisiún faisnéis d’obair an 
IHRC sa todhchaí.

Oideachas Chearta an Duine
I 2007, d’fhorbair an IHRC a obair i réimse an oideachais maidir le cearta an duine. 
Dhírigh an obair seo ar chomhpháirteachas leis an earnáil fhoirmeálta oideachais ag 
leibhéal beartais agus i gcur chun cinn tionscnamh oideachais i ndáil le cearta an 
duine agus ar chúrsaí oideachais agus oiliúna.

Aighneacht ar Oideachas d’Fhorbairt Inbhuanaithe

San aighneacht a rinne sé i Lúnasa 2007 don Roinn Oideachais agus Eolaíochta agus 
don Roinn Comhshaoil, Oidhreachta agus Rialtais Áitiúil maidir le forbairt Straitéis 
Náisiúnta ar Oideachas d’Fhorbairt Inbhuanaithe a fhorbairt, chuir an IHRC béim 
ar a thábhachtaí is atá sé go mbeadh cearta an duine lárnach d’fhorbairt straitéisí 
oideachais. Leagadh béim san aighneacht féin agus sa phróiseas comhairliúcháin 
ina dhiaidh sin ar a thábhachtaí is atá sé go mbeadh a leithéid de straitéis bunaithe 
ar chearta an duine agus go bhfaigheadh sé faisnéis ó Chlár Domhanda na Naisiún 
Aontaithe ar Oidheachas Chearta an Duine.

Tionscnamh Lift-Off– Tríú Comhdháil Bliantúil

I 2007, thacaigh an IHRC le Tríú Comhdháil Bliantúil LIFT-OFF, tionscnamh 
oideachais tras-teorainn i ndáil le cearta an duine do bhunscoileanna a reáchtáil 
Amnesty International, Cumann Múinteoirí Éireann agus Cumann Múinteoirí Uladh. 
Rinneadh achainíocha ag an gComhdháil, a reáchtáladh i Nollaig 2007 i gCaisleán 
Bhaile Átha Cliath, go dtabharfadh Rialtas na hÉireann agus Feidhmeannas 
Thuaisceart Éireann níos mó ceannaireachta ó thaobh tacaíocht a thabhairt 
d’oideachas chearta an duine in scoileanna. 

Leag cainteoirí béim ar an ngá atá ann acmhainní dóthanacha a sholáthar do na 
hiarrachtaí cearta an duine a phríomhshruthú tríd an gcóras oideachais, agus rinne 
siad tagairt do thaighde a léiríonn go bhfuil tairbhí inbhraite ag oideachas chearta 
an duine d’iompar agus do ghnóthachtáil acadúil mic léinn. Tarraingíodh aird ar an 
bhfíric go bhfuil dualgas ag an dá dhlínse cearta an duine a chur chun cinn san 
earnáil oideachais agus tacaíocht a thabhairt d’fhorbairt chultúr chearta an duine 
i suíomhanna scoile ar oileán na hÉireann, a bhfuil éagsúlacht níos mó ann anois. 
Rinne an IHRC achainí ag an gComhdháil ar an Rialtas oideachas chearta an duine a 
phríomhshruthú sa churaclam  bunscoile agus i ngach suíomh scoile.

Oideachas agus Oiliúint i gCearta an Duine

I nDeireadh Fómhair 2007, sholáthar an IHRC dhá chur i láthair don Chlár Céime 
i gCeartas Sóisialta ag Institiúid Milltown, a dhéileáil leis na hábhair ‘Éire agus Dlí 
Chearta an Duine’ agus ‘Cearta an Duine agus Cleachtas Riaracháin: Staidéar Cáis 
ar Thuarascáil Fiosrúcháin an IHRC maidir le soláthar pinsin dóibh siúd atá féin-
fhostaithe’.

Rinne an IHRC cuir i láthair ag trí Eachtra Oiliúna a reáchtáil Amnesty International i 
bhFeabhra, Bealtaine agus Samhain i ndáil le Cuir Chuige atá Bunaithe ar Chearta an 
Duine. Dhéileáil na cuir i láthair seo leis na téamaí ‘Cearta an Duine agus Bunreacht 
na hÉireann’, ‘Éire agus a dualgais idirnáisiúnta maidir le cearta an duine’, agus ‘Ról 
an IHRC’. Táthar ag súil go mbeidh na cuir i láthair seo ina ngné leanúnach den chlár 
oiliúna seachtaine sna blianta atá le teacht.

IHRC Tuarascáil Bhliantúil  Feasacht agus Oideachas

In éineacht lena obair ag déanamh monatóireachta 
ar chomhlíonadh an Stáit le conarthaí idirnáisiúnta 
a bhfuil Éire ina pháirtí iontu, mar a pléadh thuas, 
bíonn an IHRC i mbun teagmhála le comhlachtaí 
idirnáisiúnta a bhfuil sé de chúram acu cearta an 
duine a chur chun cinn agus a chosaint. Is féidir 
teacht ar an mbunús atá ag obair idirnáisiúnta 
an IHRC in alt 8 d’Acht an Choimisiún um 
Chearta an Duine 2000, a fhorálann gurab é ceann 
d’fheidmeanna an IHRC:

Comhairliúcháin a dhéanamh lena leithéid de 
chomhlachtaí nó gníomhaireachtaí náisiúnta nó 
idirnáisiúnta a bhfuil faisnéis nó saineolas acu i 
réimse chearta an duine de réir mar a mheasann sé 
a bheith cuí.

IHRC mar Chathaoirleach ar Ghrúpa na hEorpa d’Institiúidí 
Náisiúnta um Chearta an  Duine 
 (NHRI), tríd a stádas mar Chathaoirleach ar Ghrúpa NHRIanna na hEorpa ach go 
háirithe. Is é atá i gceist le Grúpa na hEorpa ná 17 NHRI a bhfuil stádas ‘A’ acu 
agus seacht NHRI a bhfuil stádas ‘B’ acu ón Eoraip ar fad. Mar Chathaoirleach, tá 
freagracht ag an IHRC as cruinnithe an Ghrúpa a eagrú, faisnéis a scaipeadh agus 
ionadaíocht a dhéanamh thar ceann an Ghrúpa ag comhdhálacha agus ag eachtraí. 
Agus é mar Chathaoirleach freisin, tá an IHRC ina bhall den bhureau de Choiste 
Comhordaithe Idirnáisiúnta na nInstitiúidí Náisiúnta um Chearta an Duine (ICC). 
Ionadaithe ó níos mó ná 60 NHRI ar fud an domhain atá san ICC. Bhí an IHRC in 
ann fanacht ar an eolas maidir le forbairtí tábhachtacha eile i réimse idirnáisiúnta i rith 
na bliana tríd a chomhpháirteachas le NHRIanna eile, agus é i mbun caidrimh rialta le 
hinstitiúidí náisiúnta eile.

I Meán Fómhair 2007, bhí an IHRC mar óstach do chruinniú de bhord Ghrúpa na 
hEorpa na NHRIanna, Coiste Comhordaithe na hEorpa. Freastalaíonn ionadaithe ó 
Oifig an Ard-Choimisinéara do Chearta an Duine agus ó Oifig Choimisinéir Chearta 
an Duine de chuid Comhairle na hEorpa ar na cruinnithe seo mar bhreathnóirí. 
D’fhreastail ionadaí ó Ghníomhaireacht an AE um Chearta Bunúsacha ar an gcruinniú 
freisin. 

Mar Chathaoirleach ar Ghrúpa na hEorpa, agus é ina shuí mar ionadaí ar Ghrúpa na 
hEorpa den ICC, bhí baint ag an IHRC le próiseas sruthlínithe agus forbartha an ICC 
mar eagraíocht. I measc na bhforbairtí atá pleanáilte do 2008, tá bunú poist buain 
d’ionadaí NHRI chun ionadaíocht a dhéanamh don ICC sa nGinéiv. Feicfear na torthaí 
deireanacha a bheidh ag an bpróiseas sruthlínithe agus forbartha i 2008. 

Institiúidí Náisiúnta Chearta an Duine a Fhorbairt agus a Láidriú

Rannpháirtíocht in Oiliúint NHRIanna san Arméin agus an Asarbaiseáin leis an OSCE

I 2007, bhí deis ag an IHRC dul i mbun comhpháirteachais leis an Oifig d’Institiúidí 
Daonlathacha agus Cearta an Duine ag an OSCE chun oiliúint do NHRIanna in 
Oirthear na hEorpa a phlé. Bhí dhá ceardlann mar thoradh air seo. Tionóladh an 
chéad cheann san Airméin i nDeireadh Fómhair 2007, agus bhí Cosantóir Chearta 
an Duine na hAirméine, Rialtas na hAirméine, eagraíochtaí neamhrialtasacha agus 
ionadaithe ón tsochaí chathartha i láthair ann. Bhí sé ina aidhm ag an gceardlann 
naisc idir Cosantóir Chearta an Duine agus an rialtas a láidriú chomh maith le naisc 
idir Cosantóir Chearta an Duine agus eagraíochtaí neamhrialtasacha/an tsochaí 
chathartha. Thug Ombudsman na Sualainne i gcoinne Idirdhealú Eithneach agus 
Ombudsman Parlaiminteach na Ríochta Aontaithe cúnamh don oiliúint i Nollaig 2007.

Grúpa Cumarsáide d’Institiúidí Náisiúnta um Chearta an Duine

Ghlac an IHRC páirt i gcruinniú d’fhoirne cumarsáide na NHRI a raibh Coimisiún 
Thuaisceart Éireann um Chearta an Duine ina óstach air i mBéal Feirste i nDeireadh 
Fómhair 2007. Tionscnamh de Ghrúpa Cumarsáide an NHRI é seo, agus thug an 
IHRC cúnamh dó ina ról mar Chathaoirleach ar Ghrúpa na hEorpa. Is é an cuspóir 
a bhí ag an gcruinniú ná na baill foirne a bhíonn ag plé le cumarsáidí ó líon mór 
NHRIanna agus institiúidí acadúla chearta an duine a thabhairt le chéile chun sraith 
moltaí praiticiúla a fhorbairt maidir le húsáid cumarsáidí agus straitéisí cumarsáidí ina 
gcuid oibre, ag díriú ar an tábhacht a bhaineann le straitéis cumarsáide a fhorbairt 
agus a chur i bhfeidhm, acmhainn institiúidí chun straitéisí agus teicnící cumarsáide 
a úsáid ar bhonn níos éifeachtaí a láidriú mar aon le forbairtí sa todhchaí agus moltaí 
maidir leis an gcleachtas is fearr. 

Líonra Saineolaithe ar Imirce agus Tearmann Institiúidí Náisiúnta na hEorpa um 
Chearta an Duine

I 2007, bhunaigh Grúpa na hEorpa de na NHRIanna líonra saineolaithe ar 
shaincheisteanna imirce agus tearmainn, agus ba é an sprioc abhí acu ná tionchar a 
imirt ar reachtaíocht agus ar bheartais na hEorpa sa réimse sin. San iomlán, d’ainmnigh 
12 institiúid, lena n-áiritear an IHRC, saineolaithe a d’oibreodh laistigh den líonra. Agus 
iad ag ullmhú dá gcéad chruinniú in Eanáir 2008, cuireadh amach ceistneoirí chuig na 
saineolaithe seo agus cuireadh an clár don chéad chruinniú i dtoll a chéile. 

Comhpháirteachas le Coimisinéir um Chearta an Duine Chomhairle na hEorpa

I Samhain 2007, bhuail an IHRC le Thomas Hammarberg, Coimisinéir um Chearta 
an Duine Chomhairle na hEorpa le linn a chuairte oifigiúil ard-leibhéal cúig lá ar Éire 
chun measúnú  dhéanamh ar réimse leathan saincheisteanna i ndáil le cearta an 
duine. Tharraing an IHRC aird i rith an chruinnithe sin ar ábhair imní i ndáil le coinneáil, 
cearta phróisis chuí, agus ar chearta na mban, leanaí, an Lucht Siúil, inimirceoirí agus 
iad siúd atá ag lorg tearmainn mar aon leis an tábhacht a bhaineann le hoideachas i 
réimse chearta an duine. Fuair cuairt an Choimisinéara poiblíocht mhaith agus tá an 
tuairisc ar a chuairt tíre le foilsiú san Earrach 2008.

Comhpháirteachas Institiúidí Náisiúnta Chearta an Duine le Comhlachtaí Conartha 
na Náisiún Aontaithe a Fhorbairt

I Meitheamh 2007, ghlac an ICC páirt sa Séú Cruinniú Idir-Choiste de na comhlachtaí 
conartha do chearta an duine. Dhírigh an díospóireacht ar an gcáipéis toraidh a 
bhí ag an gcruinniú comhchéime a d’eagraigh Institiúid na Gearmáine do Chearta 
an Duine i mBerlin, an 23 agus an 24 Samhain 2006, a mhol dréacht-chur chuige 
comhchuibhithe do chomhpháirteachas NHRI le próisis chomhlacht conartha, agus 
mhol sé gur ceart go mbeadh baint ag NHRIanna sa phróiseas ina ndéanann Stát 
tuairisciú agus obair leantach ar mholtaí ó chomhlachtaí conartha.

I Samhain 2007, d’eagraigh Oifig an Ard-Choimisinéara do Chearta an Duine 
Ceardlann Institiúidí Náisiunta agus Comhlachta Conartha sa nGinéiv, chun 
athbhreithniú a dhéanamh ar cheachtanna atá foghlamtha agus ar na cleachtais is 
fearr i dtéarmaí caidreamh NHRI le comhlachtaí conartha, agus bhí ionadaíocht ag an 
IHRC ann. Chuir Ard-Rúnaí na Náisiún Aontaithe fáilte roimh thorthaí na n-eachtraí 
i mBerlin agus sa Ghinéiv agus tharraing sé aird ar thábhacht rannpháirtíocht na 
NHRIanna sa phróiseas monatóireachta ar chonarthaí.

www.ihrc.ie   44 & 45



Caidreamh na nInstitiúidí Náisiúnta um Chearta an Duine san Eoraip agus sna Tíortha 
Arabacha

In Aibreán 2007, reáchtáladh cruinniú Caidrimh Ard-Leibhéil idir NHRIanna na hEorpa 
agus na dTíortha Arabacha in Amman, an Iordáin. D’eagraigh Ionad Chearta an 
Duine na hIordáine agus Institiúid na Danmhairge um Chearta an Duine an cruinniú 
agus d’fhreastail ionadaithe ó 14 NHRIanna air, a raibh seisear acu ina mbaill de 
Ghrúpa na hEorpa, lena n-áirítear an IHRC. Rinne Ionadaithe Réigiúnacha ar ard-
chéim chomh maith le ceannasaí Aonad na nInstitiúidí Náisiúnta ionadaíocht thar 
ceann Oifig an Ard-Choimisinéara um Chearta an Duine. Ghlac idir Aontas na 
hEorpa agus Chlár Forbartha na Náisiún Aontaithe (UNDP) páirt mar bhreathnóirí. 
Dhírigh na saincheisteanna ar tugadh aghaidh orthu le linn na comhdhála dhá lá ar na 
himpleachtaí do chearta an duine a bhíonn ag bearta frith-sceimhlitheoireachta.

Comhpháirteachas le Gníomhaireacht Chearta Bunúsacha an Aontais Eorpaigh

 I 2007, chuaigh an IHRC, mar Chathaoirleach ar an nGrúpa Eorpach, i mbun 
comhpháirteachais le Gníomhaireacht Chearta Bunúsacha an AE atá díreach 
bunaithe, agus a chuireann cúnamh agus saineolas ar fáil i ndáil le cearta bunúsacha, 
ag teacht le dlí an Chomhphobail, don AE, a institiúidí agus a Bhallstáit. Tá sainordú 
sonrach ag an FRA freisin a bheith comhpháirteach le NHRIanna.

I Meán Fómhair 2007, bhí an IHRC mar óstach ar chruinniú le Ceannasaí Caidrimh 
Eachtraigh an FRA i mBaile Átha Cliath. D’fhreastail an IHRC ar an dara cruinniú ina 
dhiaidh sin idir Oifigigh Caidrimh Náisiúnta agus an FRA i nDeireadh Fómhair 2007 
agus rinne sé cur i láthair ann. Lean comhráití leis an FRA ar aghaidh go dtí deireadh 
2007, de réir mar a d’ullmhaigh agus mar a thosaigh an Ghníomhaireacht a cuid oibre.

Rinne téarmaí Chomhaontú Bhéal Feirste/Aoine an Chéasta foráil do bhunú an IHRC 
agus Coimisiún Tuaisceart Éireann um Chearta an Duine (NIHRC) araon, agus rinne 
an dá reachtaíocht faoinar bunaíodh an dá Choimisiún foráil go mbuailfeadh an dá 
pháirtí le chéile roinnt uaireanta gach bliain mar ‘Chomhchoiste’. I gcás an IHRC, tá 
an fheidhm seo leagtha amach in alt 10 d’Acht an Choimisiún um Chearta an Duine 
2000:

–	 Dul i mbun a leithéid de ghníomhaíocht a bheidh riachtanach chun an 
comhchoiste ionadaithe ar tagraíodh dó i mír 10 den alt dar teideal ‘Cearta, 
Cosaintí agus Comhionannas Deiseanna’ den Chomhaontú a Rinneadh sna 
Cainteanna Ilpháirtí a bhunú agus a bheith rannpháirteach ann

I 2007, lean an IHRC lena obair mar chuid den Chomhchoiste a fheidhmíonn mar 
fhóram ina ndeántar breithniú ar shaincheisteanna chearta an duine ar oileán na 
hÉireann agus tugann sé deis freisin don dá Choimisiún comhoibriú agus iad ag 
iarraidh cuspóirí atá aontaithe le chéile acu a bhaint amach.

Tháinig an Comhchoiste le chéile trí huaire i 2007. Chomh maith leis an gCoiste 
iomlán, tá dhá Fhochoiste ann, an Fochoiste ar Chiníochas agus Imirce agus an 
Fochoiste ar an gCairt Cearta. Tagann na Fochoistí le chéile roimh chruinniú an 
Chomhchoiste chun mionbhreithniú a dhéanamh ar nithe a bhaineann le Ciníochas 
agus le hImirce agus an Chairt Cearta agus tuairiscíonn siad don Choiste iomlán. 

Cruinniú le Grúpa Tacaíochta agus Féinchabhrach na hÓmaí
In Eanáir 2007, bhuail an IHRC agus an NIHRC le Grúpa Tacaíochta agus 
Féinchabhrach na hÓmaí chun comhfhreagra na gCoimisiún dá achainí ar thacaíocht 
d’fhiosrúchán tras-teorann ar bhuamáil na hÓmaí an 15 Lúnasa 1998 a thabhairt 
dóibh. D’fháiltigh an grúpa roimh mholadh na gCoimisiún gur ceart breitheamh ar 
sheirbhís nó atá éirithe as agus a bhfuil seasamh idirnáisiúnta aige nó aici a cheapadh 
chun imscrúdú a dhéanamh ar gach ábhar d’fhonn cinneadh a dhéanamh an mbeadh 
sé cóir fiosrúchán a thionscnamh.

Ciníochas agus Imirce 
I réimse an chiníochas agus na himirce, tá an dá Choimisiún ag déanamh taighde 
maidir le comhlíonadh na hÉireann agus na Ríochta Aontaithe leis an gCoinbhinsiún 
Idirnáisiúnta ar Chosaint Chearta Gach Oibrí Imirce agus a dTeaghlaigh chomh maith 
le faisnéis a roinnt i ndáil le saincheist choinneáil imirceach, go háirithe ag limistéir 
teorainn. Leanfar leis an obair sa réimse seo i 2008. 

Bhí an dá Choimisiún gníomhach ó thaobh faisnéis a roinnt i ndáil lena 
ngníomhaíochtaí maidir le gainneáil i ndaoine.

Cairt Cearta d’Oileán na hÉireann 
Bhí comhráití ann faoin dul chun cinn atá déanta ar Bhille Cearta i dTuaisceart Éireann 
agus ar an bhféidearthacht atá ann do phlé ar an gCairt Cearta ar bhunús uile-oileáin. 
Leanfar le hobair sa réimse seo i 2008.

Acmhainní Daonna
Tá aird tarraingthe ag an IHRC go leanúnach ar easpa acmhainní daonna mar 
shaincheist ina dTuarascálacha Bliantúla roimhe seo. D’fhorbair an IHRC cás gnó 
do cheapadh pearsanra sinsearacha tábhachtacha go dtí poist bhuana agus rinne 
sé iarracht an faomhadh a bheadh riachtanach do poist bhreise a fháil. I 2007, bhí 
comhráití leis an Roinn Dlí agus Cirt, Comhionannais agus Athchóirithe Dlí (DJELR) 
ann agus ba é an toradh a bhí orthu ná go bhfuarthas faomhadh do shé phost foirne 
nua i 2007. Ba iad na poist seo na chéad poist nua ar tugadh faomhadh dóibh ón uair 
a fuair na poist bunaidh faomhadh i 2002. Áiríodh i measc na sé phost dhá Phost nua 
bhuana do Stiúrthóirí. Chomh maith leis an dá phost do Stiúrthóirí,  faomhadh ceithre 
phost do Chomhaltaí chun tacaíocht a sholáthar do réimsí oibre atá ann faoi láthair. 
Ceapadh trí Chomhalta do Bheartas Chearta an Duine chun dul i mbun oibre idir an 
earnáil Fiosrúcháin agus Seirbhísí Dlí agus an earnáil Taighde agus Beartas, agus 
ceapadh an ceathrú Comhalta mar Chomhalta d’Oideachas Chearta an Duine.

Ar an drochuair, níor chuir an Rialtas aon airgead i leataobh i mBuiséad 2008 chun na 
poist nua a mhaoiniú, agus beidh impleachtaí an-tromchúiseach aige seo d’fheidhmiú 
na heagraíochta i 2008.

Athruithe i bPearsanra
Bhí roinnt athruithe i bpearsanra laistigh den IHRC i 2007. 

D’fhág an Dr Alpha Connelly, an chéad Phríomhfheidhmeannach, an IHRC i 
Meitheamh 2007. Ghlac an Dr Connelly le post Phríomhfheidhmeannach an 
IHRC i Meitheamh 2002. Sular ghlac sí le post an Phríomhfheidhmeannaigh, bhí 
an Dr Connelly ina Comhairleoir Dlí don Roinn Gnóthaí Eachtracha. Bhí faisnéis 
agus saineolas fairsing aici i réimse chearta an duine agus chomhlíon sí ról 
ríthábhachtach i mbunú agus i bhforbairt an IHRC le linn a chéad chéim mar chéad 
Phríomhfheidhmeannach. 

Ghlac Des Hogan, Oibrí Cáis Sinsearach, le freagrachtaí mar 
Phríomhfheidhmeannach Gníomhach ó Meitheamh 2007 go dtí Nollaig 2007. 

Ceapadh Éamonn MacAodha ina Phríomhfheidhmeannach nua an IHRC an 3 Nollaig 
2007. Bhí an tUasal Mac Aodha ina Stiúrthóir Chearta an Duine do Roinn Ghnóthaí 
Eachtracha na hÉireann ó 2004 agus roimhe sin, d’oibrigh sé mar oifigeach chearta 
an duine ag Misean Buan na hÉireann go dtí na Náisiúin Aontaithe sa Ghinéiv. Ina ról 
mar Stiúrthóir Chearta an Duine, bhí freagracht aige as tuairisciú na hÉireann go dtí 
na Náisiúin Aontaithe i ndáil lena taifead chearta an duine agus as gnéithe chearta an 
duine de bheartas eachtrach na hÉireann a chur chun cinn. Glaodh chuig an mbarra é 
i 1990, agus ón uair sin d’oibrigh sé ar shaincheisteanna polaitiúla, cúnaimh, trádála 
agus Angla-Éireannacha leis an Roinn Ghnóthaí Eachtracha agus d’fhóin sé freisin 
i bpoist taidhleoireachta ag Ambasáidí na hÉireann don Suí Naofa, an Afraic Theas 
agus Iosrael.  

D’fhág Teuta Bytyqi-Forde agus Niall Doherty, Oifigigh Cléireachais, an IHRC in 
Eanáir 2007. 

D’fhág Liam Herrick, Oifigeach Sinsearach Reachtaíochta agus Athbhreithnithe 
Beartais, an Coimisiún i nDeireadh Fómhair 2007 chun dul i mbun poist mar Stiúrthóir 
Feidhmeannach ar Iontaobhas na hÉireann um Athchóiriú an Chórais Choiriúil.

Tháinig Catherine-Ellen O’Keefe in áit Róisín Hennessy ina hOifigeach Reachtaíochta 
agus Athbhreithnithe Beartais agus bronnadh sos gairme bliana ar an Uasal Hennessy i 
2007.

Thosaigh Clair Wallace leis an IHRC mar Riarthóir Ginearálta in Aibreán 2007.
 
Ghlac Fidelma Joyce le post an Oifigigh Shinsearaigh um Chearta an Duine in Aibreán 
2007. 

Thosaigh Aideen Damery leis an IHRC i mBealtaine 2007 mar Oifigeach Cléireachais. 

Thosaigh Jennifer Pierce mar Oifigeach Deisce i Meán Fómhair 2007. 

Thosaigh Sinéad Fitzpatrick leis an IHRC mar Oibrí Cáis Tionscnaimh i Lúnasa 2007 agus 
ceapadh í ina dhiaidh sin ina Comhalta do Bheartas Chearta an Duine i Nollaig 2007.

Ceapadh Danielle Kennan ina Comhalta do Bheartas Chearta an Duine i Nollaig 2007.

Ceapadh Winnie Donoghue ina Comhalta d’Oideachas Chearta an Duine i Nollaig 2007.

Ceapadh Órla Ní Chuilleanáin ina Comhalta d’Oideachas Chearta an Duine i Nollaig 
2007.

Ceapadh Des Hogan ina Stiúrthóir ar Fhiosrúcháin agus Seirbhísí Dlí i nDeireadh 
Fómhair 2007.  Bhí an tUasal Hogan ina Oibrí Cáis Sinsearach roimhe sin leis an 
gCoimisiún ó Aibreán 2003. Sular thosaigh sé leis an gCoimisiún, d’oibrigh an 
tUasal Hogan le Coimisiún na hAstráile um Chearta an Duine agus Comhionannais 
Deiseanna agus le Amnesty International i roinnt tíortha. 

Ceapadh Kirsten Roberts mar Stiúrthóir Taighde agus Beartas i Nollaig 2007. Sular 
thosaigh sí leis an IHRC, bhí an tUasal Roberts ina hoifigeach dlí le Binse Fiosrúcháin 
Coiriúil Idirnáisiúnta na Náisiún Aontaithe san iar-Iúgaslaiv, san Háig. Céimí de UCD 
(BCL) agus Coláiste na Tríonóide, Baile Átha Cliath (MLitt) í an tUasal Roberts. I 
measc na réimsí ar oibrigh sí iontu roimhe seo, tá Buan-Ionadaíocht na hÉireann do 
Chomhairle na hEorpa, Cúirt na hEorpa um Chearta an Duine, Cúirt Bhreithiúnas na 
hEorpa, agus Amnesty International.   

Gníomhaíochtaí Pearsanra atá fostaithe ar Théarma Seasta ná ar 
Bhunús Conartha Sealadaigh 
Tá líon foirne atá beag i dtéarmaí coibhneasta ag an IHRC agus is é an toradh atá 
air seo ná go bhfuil líon gníomhaíochtaí tábhachtacha curtha ag fáil trí bhaill foirne 
neamhspleácha a fhostú ar chonradh nó trí dhlúth-chaidrimh oibre le soláthróirí 
seirbhísí seachtracha.

Bhí an t-ádh ar an IHRC go raibh roinnt conraitheoirí a bhí ar chaighdeán an-ard 
agus an-tiomanta ag obair i bpoist lárnacha. Lean Betsy Keys Farrell ag soláthar 
tacaíocht agus saineolais rí-thábhachtach don Rannóg Fiosrúcháin agus Seirbhísí 
Dlí mar Dhlíodóir Tionscnaimh i rith 2007. Sholáthar Shane Moffat, ina ról mar dhuine 
tacaíochta do Ghrúpa na hEorpa de na NHRIanna, ard-leibhéal proifisiúntachta 
agus é ag cabhrú le hionadaíocht an IHRC agus Grúpa na hEorpa sa chomhthéacs 
idirnáisiúnta. D’fhág Emilie Jost an Coimisiún mar Leabharlannaí agus thosaigh Mary 
O’Farrell i mbun oibre ag reáchtáil leabharlann an Choimisiúin i Nollaig 2007.

Seirbhísí ó Fhoinsí Allamuigh
Chomh maith le scríobh roinnt píosaí taighde a choimisiúnú i rith 2007, bhunaigh an 
IHRC dlúth-chaidrimh oibre le soláthróirí seirbhíse tríú páirtí. 

D’oibrigh an IHRC le Q4PR ar fhorbairt agus ar chur i bhfeidhm straitéis do na meáin 
ó Bhealtaine 2007. D’oibrigh an IHRC freisin le Red Dog Design chun a ionannas a 
fhorbairt trí priontáil agus foilseacháin. I 2007, fostaíodh PricewaterhouseCoopers 
chun dul i mbun oibre ar líon tioncnamh lena n-áirítear Earcaíocht Fheidhmeannach 
agus athbhreithniú ar Rialuithe Airgid Inmheánacha.

Chuir cruthú sé phost nua, a fograíodh sa dara leath den bhliain, deis ar fáil don IHRC 
níos mó taighde in-tí a dhéanamh agus tuilleadh forbartha a dhéanamh ar a obair 
dlíthiúil agus fiosrúcháin, rud a d’fhág go raibh sé in ann a spleáchas ar thaighde ó 
fhoinsí allamuigh a laghdú.  

Aguisín 1
Coimisinéirí an IHRC 

 10_Aguisíní

Tá 15 ball ag an IHRC, atá ceaptha ag an Rialtas ar feadh tréimhse cúig bliana. 
D’fhóin an chéad Coimisiún ó Iúil 2001 go dtí Meitheamh 2006. Ceapadh Coimisiún 
nua an 31 Lúnasa 2006 agus thosaigh a théarma an 2 Deireadh Fómhair 2006. 
Ghlac an tUachtarán reatha, an Dr Maurice Manning, lena oifig an 1 Lúnasa 2002 
agus ceapadh arís é i Lúnasa 2007. Seo a leanas nóta beathaisnéise ar an Uachtarán 
agus ar an 14 Coimisinéirí:

MANNING, Maurice (Uachtarán)
Tá cúlra acadúil ag an Dr Manning agus bhí sé i mbun léachtóireachta roimhe seo 
i gColáiste na hOllscoile Baile Átha Cliath agus ina ollamh cuartaíochta in Ollscoil 
Phárais (Vincennes) agus Ollscoil Florida Theas. Is ball é de Sheanad Ollscoil 
Náisiúnta na hÉireann agus d’Údarás Rialaithe Choláiste na hOllscoile Baile Átha 
Cliath agus bhí sé ina bhall d’Údarás Rialaithe Institiúid Ollscoil na hEorpa in Florence.

Tá go leor leabhar scríofa ag an Dr. Manning faoi pholaitíocht nua-aimseartha na 
hÉireann. Bhí sé ina bhall den Oireachtas ar feadh bliain agus fiche, ag freastal sa 
Dáil agus sa Seanad. Bhí sé ina bhall d’Fhóram Nua na hÉireann agus Eagras Idir-
Pharlaiminte na Breataine. Bhí sé ina Cheannaire ar an Seanad agus ina Cheannaire 
ar an bhFreasúra araon sa Teach sin.

BINCHY, William
Ceapadh William Binchy ina Choimisinéir i dtosach in 2001. Tá An tOllamh Binchy 
ina Ollamh Regius le Dlí i gColáiste na Trionóide, Baile Átha Cliath. Bhí sé ina 
chomhairleoir speisialta dlí ar athchóiriú dlí teaghlaigh don Roinn Dlí agus Cirt, agus 
reachtaíocht á hullmhú aige faoi chothú teaghlaigh, cosaint an tí teaghlaigh agus 
foréigean baile. Mar Chomhairleoir Taighde don Choimisiún um Athchóiriú Dlí, thug 
sé comhairle ar athchóiriú dlí a bhain le stádas páistí. Bhí sé ina ionadaí ag Éirinn 
ag Comhdháil Hague ar Dhlí Idirnáisiúnta Príobháideach i réimsí an phósta agus 
an uchtaithe idir-thíortha. Chuir sé go gníomhach leis an díospóireacht phoiblí ar 
shaincheisteanna maidir le cearta an duine, lena n-áirítear iad siúd a bhaineann leis an 
Lucht Siúil, dídeanaithe, colscaradh agus ginmhilleadh.

Tá an tOllamh Binchy ina eagraí ar chlár faoi bhunreachtúlacht do bhreithiúna Tanzania 
a tionóladh in Dar es Salaam. Tá sé ina chomheagraí freisin ar chlár oiliúna do 
ghiúistísíocht Botswana agus tá sé ina eagraí ar cheardlann bhliantúil na hAfraice ar 
bhunreachtúlacht do Phríomh-Bhreithiúna agus do na breithiúna sinsearacha de chuid 
stát na hAfraice, a thionóltar i gColáiste na Tríonóide, Baile Átha Cliath agus atá ann le 
hocht mbliana anuas. Bhí sé ina Anrá ar Cuairt i gColáiste Corpus Christi, Cambridge 
do théarma na Féile Míchíl 2002 agus bhí sé ina bhall de choiste Hederman chun 
Athbhreithniú a dhéanamh ar na hAchtanna um Choireanna in aghaidh an Stáit. Bhí 
sé ina chomhairleoir don Bhreitheamh Dermot Kinlan, nach maireann, a bhí ina Chigire 
Priosún agus  Ionad Coinneála, agus d’fheidhmigh sé mar chomhairleoir do Roinn Dlí 
agus Cirt, Comhionannais agus Athchóirithe Dlí na hÉireann maidir le córas ceartais 
Timor-Leste.

BRAIDEN, Olive
Ceapadh Olive Braiden ina Choimisinéir i dtosach in 2001 agus ceapadh arís í 
in 2006. Tá an tUas. Braiden ag obair sna hearnála deonacha agus pobail le os 
cionn 20 bliain. Bhí sí ina Stiúrthóir ar an Ionad Éigeandála um Eigniú ar feadh 
deich mbliana. Bhí baint aici le feachtais chun reachtaíocht i réimse cearta ban a 
athchóiriú. Choimisiúnaigh sí taighde ar an dlí maidir le héigniú san Aontas Eorpach 
agus choimisiúnaigh sé Tuarascáil SAVI, an chéad taighde náisiúnta ar mhí-úsáid 
ghnéasach leanaí. D’aimsigh sí maoiniú stáit chun cláir oiliúna a bhunú d’oibrithe 
pobail san Iúgslaiv mar a bhí agus in Kosovo.

I mí Lúnasa 2003 ceapadh Olive Braiden ina Chathaoirleach ar an gComhairle 
Ealaíon. Tá sí ina ball den bhord Seirbhís Cúirteanna agus den Bord Comhairleach um 
Cheapacháin Breithiúnacha. Tá sí ina Cathaoirleach freisin ar an nGníomhaireacht  um 
Thoirchis Ghéarchéime. Bhí sí ina ball de go leor Páirtithe Oibre Rialtais agus Coistí 
Stiúrtha. In 2006, cheap an tAire Airgeadais í ar Bhord Tagarmharcáil na Seirbhíse 
Poiblí agus cheap an tAire Ealaíona, Spóirt agus Turasóireachta í ar Tháscfhórsa 
na gCluichí Oilimpeacha i Londain 2012. Tá seal caite aici sa Spáinn, sa Fhrainc, 
sa Bheilg, sa Ríocht Aontaithe, sna Bahámaí agus sa Téalainn le cúig bhliana déag 
anuas. Bhain sí amach M.Phil i Staidéar Inscní i gColáiste na Trionóide, Baile Átha 
Cliath in 2003. 

BYRNE, Rosemary
Ceapadh Rosemary Byrne ina Choimisinéir in 2006. Is Léachtóir Sinsearach í an Dr 
Byrne i ndlí idirnáisiúnta agus i ndlí chearta an duine i gColáiste na Tríonóide, Baile 
Átha Cliath agus tá sí ina Anrá Taighde ag an Institiúid do Staidéar Comhtháthaithe 
Idirnáisiúnta. I rith a gairme, bhí sí gníomhach i dtaighde agus i dtacaíocht i 
réimsí a bhaineann le dlí na himirce, an dídeanaithe agus an tearmainn, agus 
labhair sí ar chearta an duine i mbreis is 15 tír. D’oibrigh sí le réimse eagraíochtaí 
neamhrialtasacha idirnáisiúnta agus de chuid na hÉireann agus bhí sí i mbun oiliúna ar 
chearta an duine do Chomhairle na hEorpa agus do Choiste Helsinki. 

Bhí an Dr Byrne in hAnrá Taighde de chuid Rialtas na hÉireann agus ina hAnrá ar 
Cuairt ag an gClár um Chearta an Duine, Scoil an Dlí in Harvard. Ó 2000, d’oibrigh 
sí freisin i réimse an cheartais iar-choinbhleachta, agus bhunaigh sí an tionscadal 
um Phróiseas agus Ceartas Idirnáisiúnta a dhéanann monatóireacht ar na trialacha 
atá ar siúl ag an mBinse Coiriúil Idirnáisiúnta do Rwanda. Tá céim Bhaitsiléara aici in 
Eolaíocht Pholaitiúil ó Ollscoil Columbia agus tá Dochtúireacht Juris aici ón Scoil Dlí in 
Harvard. 

DALY, Robert
Ceapadh Robert Daly ina Choimisinéir i dtosach in 2001 agus ceapadh arís é in 
2006. Is saineolaí é an tOllamh Daly ar Neamhord Strus Iarthrámach, ar na héifeachtaí 
síciatracha atá ag ceistiúcháin agus ag ciapadh agus ar na gnéithe leighis de chearta 
an duine go ginearálta. San am a caitheadh rinne sé ionadaíocht do Rialtas na hÉireann 
chuig Coimisiún na hEorpa um Chearta an Duine sa chás ciaptha in aghaidh na 
Ríochta Aontaithe, bhí sé ina bhall de Bhord Comhairleach Leighis de chuid Amnesty 
International a ghnóthaigh Duais Síochána na hEorpa, thug sé comhairle d’Aontas Saoirsí 
Sibhialta Mheiriceá, agus d’oibrigh sé d’íospartaigh mí-úsáidte i Stáit Mheiriceá Theas 
agus i gCogaí na mBalcán. Rinne sé measúnú ar chláir de chuid Choimisiún na hEorpa 
agus Chomhairle na hEorpa in áiteanna go leor ar fud an domhain. Bhí sé ina thraenálaí 
freisin don Choiste chun Céasadh a Chosc agus d’oibrithe do chearta an duine sa 
choimhlint in Kosovo. Bhí sé ina fhinné saineolach in go leor cásanna a bhaineann le 
cearta an duine ar dhá thaobh na teorann agus sa Ríocht Aontaithe. 

D’fhóin an tOllamh Daly ar Choiste Chumann Síciatrach an Domhain ag plé le 
líomhaintí mí-úsáide agus, nuair a bhí sé ina Chathaoirleach ar Rannóg na hÉireann de 
Choláiste Ríoga na Síciatraithe, thug sé comhairle don Aire Sláinte maidir le hathruithe 
sa dlí i ndáil le Sláinte Mheabhrach. Bhí sé ina Dhéan Leighis agus ina cheannaire ar 
an Roinn Síciatrach i gColáiste na hOllscoile, Corcaigh, Stiúrthóir Clinice i mBord 
Sláinte an Deiscirt agus ina bhall den Chomhairle um Thaighde Leighis.

EGAN, Suzanne
Ceapadh Suzanne Egan ina Choimisinéir in 2001 agus ceapadh arís í in 2006. Bhí an 
tUas Egan ina léachtóir i nDlí Chearta an Duine Idirnáisiúnta agus Eorpaigh i nDámh 
an Dlí i gColáiste na hOllscoile, Baile Átha Cliath ó 1992 i leith. Is abhcóide cáilithe í 
agus tá Céim Mháistreachta i nDlí aici ó Scoil Dlí, Osgoode Hall in Toronto. Sula raibh 
sí ina léachtóir in UCD, bhí sí ina Maor Dlíthiúil ar ionad neamhspleách taighde ar dhlí 
agus polasaí maidir le teifigh i gCeanada (1989 – 1991) agus ina Cúntóir Taighde ag 
Coimisiún um Athchóiriú Dlí in Éirinn (1991-1992). Tá sí ina hiar-bhall den Choiste 
Feidhmeannach de Chomhairle Dídeánaithe na hÉireann.

Tá go leor foilsithe ag Suzanne Egan i réimse chearta an duine, go háirithe i ndáil le 
dlí agus polasaí i leith dídeánaithe agus bhí sí páirteach in oiliúint chearta an duine 
d’eagraíochtaí éagsúla neamhrialtasacha, do Chomhairle na hEorpa, agus do bhaill de 
gharim an dlí.

FARRELL, Michael
Ceapadh Michael Farrell ina Choimisinéir i dtosach in 2001 agus ceapadh arís é in 
2006. Bhí baint mhór aige leis an ngluaiseacht do Chearta Sibhialta i dTuaisceart Éireann  
sna 1960í agus sna 1970í agus bhí sé i mbun feachtais i ndáil le saincheisteanna a 
bhaineann le cearta sibhialta agus le cearta an duine le tríocha bliain anuas. Bhí baint 
aige i bhfeachtais maidir le Seisear Birmingham agus le daoine eile a d’fhulaing de 
bharr iomrall ceartais sna 1980í agus san fheachtas in aghaidh cinsireachta polaitiúil 
faoi alt 31 den Acht Craoltóireachta. Bhí sé ina leaschathaoirleach agus ansin ina 
chomhchathaoirleach ar Chomhairle na hÉireann do Shaoirsí Sibhialta i rith an chuid is 
mó de na 1990í agus bhí baint aige le feachtais i ndáil le cearta do dhaoine aeracha, 
colscaradh, dlíthe comhionannais, cearta dídeanaithe, in aghaidh ciníochais, agus i ndáil 
le hioncorprú an ECHR i ndlí na hÉireann.

Tá M.Sc ag an Uas. Farrell i bPolaitíocht agus bhíodh sé ina iriseoir agus ina údar. Is 
dlíodóir anois é agus oibríonn sé do na hIonaid Chúnamh Dlí in Aisce Teoranta (FLAC) 
agus tá sé ina Leaschathaoirleach ar an gCoiste um Chearta an Duine de chuid an 
Chumainn Dlí. Tá cásanna tógtha aige chuig Cúirt na hEorpa um Chearta an Duine 
agus ag comhlachtaí idirnáisiúnta eile. Rugadh agus tógadh i gCo. Dhoire é, bhí sé 
ina chónaí i mBéal Feirste ar feadh 20 bliain sula bhog sé go Baile Átha Cliath, áit a 
bhfuil sé ina chónaí anois.

LEAHY, Alice
Ceapadh Alice Leahy ina Coimisinéir in 2006. Tá an tUas. Leahy ina Stiúrthóir ar 
TRUST, eagraíocht a raibh sí ina comh-bhunaitheoir uirthi in 1975. Eagraíocht é 
TRUST atá lonnaithe i mBaile Átha Cliath agus a thugann seirbhísí sláinte agus 
seirbhísí gaolmhara eile do dhaoine atá gan dídean. Tá sí ina hiarChathaoirleach ar an 
nGrúpa um Athbhreithniú Pianbhreithe.

Ta Alice Leahy freisin in scríbhneoir, ina tráchtaire, ina craoltóir agus ina léachtóir, agus 
cuireann sí chun cinn tuiscint ar riachtanais an strainséara inár sochaí agus bíonn sí ag 
iarraidh teacht ar bhealaí praiticiúla chun gníomhú i gcoinne eisiata sóisialta. Bíonn sí 
ag léachtóireacht go forleathan agus chuir sí go díreach le polasaí poiblí mar bhall de 
chomhlachtaí éagsúla polasaí cosúil leis an gCoimisiún ar Choiriúlacht de chuid an Ard-
Mhéara a raibh an Breitheamh Michael Moriarty in chathaoirleach air; an Meitheal Oibre 
a bhunaigh an tAire Sláinte chun iniúchadh a dhéanamh ar an gcúram atá á fháil acu sin 
a bhfuil meabhairghalar suaithmheonach acu; agus an Fóram Náisiúnta um Choiriúlacht. 
D’fhoilsigh Townhouse Publications a leabhar is déanaí in 2003, With Trust in Place 
– Writing from the Outside, ar théama an strainséara. Mar aitheantas ar an obair atá 
déanta ag TRUST, tá roinnt duaiseanna faighte aici, lena n-áirítear dochtúireacht ónórach 
ó UCD mar aon leis an Duais do Dhuine na Bliana Tiobrad Árainn do 2004.

O’HEGARTY, Lia
Ceapadh Lia O’Hegarty mar Choimisinéir in 2006. Is céimí í an tUasal O’Hegarty de 
chuid UCC (BCL), Ollscoil Michigan (LLM) agus Ollscoil Harvard (LLM). Glaodh chun 
an Bharra í in 1996. D’oibrigh sí mar thaighdeoir don Choimisiún um Athchóirithe Dlí 
ar feadh roinnt blianta. D’oibrigh sé mar léachtóir freisin ar bhonn uaineach i gColáiste 
na Tríonóide Baile Átha Cliath agus i gColáiste na hOllscoile Corcaigh.

In 2000, ceapadh Lia O’Hegarty mar Chomhairleoir Dlíthiúil Parlaiminteach do 
Thithe an Oireachtais. Ó shin, tá a comhairleoireacht féin bunaithe aici, ag déileáil le 
reachtaíocht agus le cúrsaí poiblí. Ceapadh in 2007 í ar Choiste Comhairleach um 
Chódú an Dlí Choiriúil, a bunaíodh de bhun an Acht um Cheartas Coiriúil 2006.

O’HIGGINS, Tom
Ceapadh Tom O’Higgins ina Choimisinéir i dtosach in 2001 agus ceapadh arís é 
in 2006. Tá céim ag an Uasal O’Higgins in Eacnamaíocht agus i Stair ó Choláiste 
na hOllscoile Baile Átha Cliath agus i mBainistíocht Acmhainní Daonna ó Ollscoil 
Sheffield Hallam. Is Comhalta d’Institiúid Cuntasóirí Cairte na hÉireann é agus 
bhí sé ina Uachtarán ar an Institiúid i 1991/2. Comhlach é d’Institiúid Cánachas 
in Éirinn agus tá sé ina bhall den Institiúid Pearsanra agus Forbartha agus den 
Institiúid Cánachais. Bhí sé ina pháirtnéir ag PricewaterhouseCoopers ó 1969 go 
2000, áit a raibh sé ina phríomhpháirtnéir iniúchta agus ina pháirtnéir ar acmhainní 
daonna náisiúnta ó 1978 go dtí 1994. Leanann sé ag cabhrú le heagraíochtaí i ndáil 
le saincheisteanna earcaíochta agus acmhainní daonna agus is ball é de bhoird 
roghnaithe de go leor eagraíochtaí.

Tá sé ina stiúrthóir ar Concern Worldwide agus ar a fhochomhlachtaí, rinne an tUasal 
O’Higgins téarma ceithre bliana mar Chathaoirleach neamhfheidhmeannach i 2003. 
Is iontaobhaí é ar Iontaobhas Oideachasúil na hÉireann um Uileloscadh agus tá sé 
ina Chathaoirleach ar bhFeachtas Older and Bolder. Is léachtóir agus comhairleoir 
speisialteoir é maidir le rialachas corparáideach agus le hábhair feidhmiúchán boird. 
Tá sé ina chathaoirleach agus ina bhall de choistí iniúchta i líon comhlachtaí stáit agus 
státurraithe. Tá sé ina bhall freisin de Praesta Partners Ireland, eagraíocht oiliúnaithe agus 
meantóireachta d’fheidhmeannaigh, agus tá sé ina Chathaoirleach ar an Boardroom 
Centre. Bhí sé ina Chathaoirleach ar Bhord Ospidéal Ollscoile Coombe na mBan agus na 
Naíonán ó 2003 go 2007. Tá sé ina stiúrthóir ar líon comhlachtaí príobháideacha.

O’NEILL, Helen
Ceapadh Helen O’Neill ina Coimisinéir in 2006. Is Ollamh Emeritus í an tOllamh O’Neill 
san Ionad do Staidéar Forbartha in UCD, áit a raibh sí ina co-bhunaitheoir air. Bhain sí céim 
B.Comm amach in UCD agus fuair sí céimeanna Máistreachta agus PhD in Eacnamaíocht 
ag Ollscoil McGill, Montreal, Ceanada. Bhí sí ina hUachtarán ar Chumann na hEorpa 
d’Institiúidí Taighde agus Oiliúna Forbartha in Éirinn ó 2000 go dtí 2002, agus bhí sí ina 
chathaoirleach ar Choiste Comhairleach de chuid rialtas na hÉireann ar Chomhoibriú 
Forbartha agus ar Choimisiún na hÉireann um Cheartas agus Síocháin.

Tá an tOllamh O’Neill ina ball de líon coistí idirnáisiúnta lena n-áirítear an coiste 
polasaí ar thíortha atá i mbéal forbartha de chuid na Comhairle Idirnáisiúnta Eolaíochta 
(ICSU) agus DG Forbairt, an Bhruiséil. Bhí sí ina hollamh ar cuairt i líon institiúidí, lena 
n-áirítear Ollscoil Zambia, Institiúid an Bhainc Dhomhanda, agus Ollscoil Corvinus, 
Budapest. Faoi láthair, ollamh ar cuairt í in Ollscoil Vidzeme i Laitvia agus san Institiúid 
um Riarachán Poiblí i mBaile Átha Cliath. Tá tascanna déanta aici d’eagraíochta 
idirnáisiúnta (lena n-áirítear an Banc Domhanda agus UNIDO) in os cionn dosaen 
tíortha san Afraic agus sa réigiún tras-Chugais. D’fheidhmigh sí mar shaineolaí 
don Choiste Eacnamaíoch agus Sóisialta sa Bhruiséil maidir le réimse leathan 
saincheisteanna a bhaineann le caidrimh idirnáisiúnta agus le forbairt réigiúnach agus 
d’fheidhmigh sí mar chomhairleoir do DG Forbairt. Tá sí ina comhairleoir faoi láthair do 
Irish Aid. D’fhoilsigh sí go forleathan ar thopaicí a bhaineann le forbairt agus le caidrimh 
idirnáisiúnta agus tá aoi-léachtaí tugtha aici in ollscoileanna ar gach mór-roinn den 
domhan. Bronnadh onóir an festschrift uirthi in 2006 (Trade, Aid and Development, 
foilsithe ag UCD Press).

QUINN, Gerard
Ceapadh Gerard Quinn ina Choimisinéir i dtosach in 2001 agus ceapadh arís é in 
2006. Is ollamh le Dlí é an tOllamh Quinn in Ollscoil na hÉireann, Gaillimh. Glaodh 
chun barra na hÉireann é in 1983 agus tá Dochtúireacht aige in Eolaíocht Dhlíthiúil ó 
Harvard (SJD). Is iarStiúrthóir Taighde é ar an gCoimisiún um Athchóiriú Dlí agus bhí sé 
ina cheannaire ar fhoireann taighde dhlí an Choimisiúin ar Stádas Daoine le Míchumas. 
D’oibrigh sé le Coimisiún na hEorpa ar shaincheisteanna ginearálta ar chearta an duine 
agus ar ullmhúchán ionstraim polasaí de chuid an AE i réimse cearta míchumais chomh 
maith. Is Stiúrthóir é ar Líonra AE de Dhlíodóirí Leatrom Míchumais agus anois tá sé ina 
cho-stiúrthóir ar Líonra AE níos mó ar dhli an Idirdhealaithe maidir le gach foras (aois, 
cine, míchumas, srl.).

Tá an tOllamh Quinn ina iarChéad Leasuachtarán ar Choiste na hEorpa um Chearta 
Sóisialta (Comhairle na hEorpa). Is ball é de bhoird chomhairleacha taighde an 
Land Mine Survivors Network (Washington DC) agus Fondúireacht Soros Clár 
Monatóireachta an AE maidir leis na Tíortha Aontachais ar Mhíchumas (Budapest). Bhí 
sé ina bhall de Mheitheal Oibre na Náisiún Aontaithe a tionóladh chun an Coinbhinsiún 

Idirnáisiúnta maidir le Cearta Daoine le Míchumas a dhréachtú. Tá go leor foilsithe aige 
ar chearta eacnamaíocha, sóisialta agus cultúrtha, faoi chearta daoine le míchumas 
agus faoin AE agus cearta an duine.

SWEETMAN, Roger
Ceapadh Roger Sweetman ina Choimisinéir in 2006. Go dtí 1981, bhí an tUasal 
Sweetman ina dhlíodóir ag obair le (agus bhí ina Pháirtnéir leo níos déanaí) Herman, 
Good & Co. Liostáil sé ansin in Ostaí an Rí. Ó 1979 go dtí 1989, bhí sé ina theagascóir/
comhairleoir in Abhcóideacht agus Dlí Coiriúil do Scoil an Dlí de chuid Dlí-Chumann 
Chorpraithe na hÉireann. In 1983, bronnadh an chéim Abhcóide air agus glaoch chun 
an Bharra é. Ar feadh na chéad 19 bliain eile, d’oibrigh sé ag an mBarra i mBaile Átha 
Cliath agus ar Chuaird an Oirthir. Tar éis dó a bheith ceaptha ar Phainéal Ionchúiseamh 
Bhaile Átha Cliath de chuid an Stiúrthóra Ionchúiseamh Poiblí, bhain an chuid is mó dá 
chleachtas ina dhiaidh sin le coiriúlacht, idir ionchúiseamh agus chosaint.

In 2002, scaoileadh an tUasal Sweetman isteach chuig an mBarra Istigh, áit ar 
ghníomhaigh sé mar Phríomhchomhairle, don chosaint go príomha, i gcásanna 
tromchúiseacha coiriúla. Bhí baint aige freisin i réimsí habeas corpus agus in athbhreithniú 
dlíthiúil. Mar chleachtóir dlí coiriúil, bhí baint aige i bhfógairt agus i gcosaint chearta an 
duine a bhaineann leo siúd a bhfuil coireanna curtha ina leith i raon réimsí. 

TAYLOR, Mervyn
Ceapadh Mervyn Taylor ina Choimisinéir i dtosach in 2001 agus ceapadh arís é in 
2006. Is iarAire Comhionannais agus Athchóirithe Dlí é Mervyn Taylor agus bhí sé ina 
Theachta Dála ar feadh níos mó ná 16 bliain. Bhí sé ina Leas-Phríomhaoire Rialtais ó 
1982 go 1987. Nuair a bhí sé sa fhreasúra, bhí go leor post aige mar urlabhraí, lena 
n-áirítear Oideachas, Dlí agus Ceartas, Airgeadas, Seirbhís Phoiblí, Tionscail agus 
Tráchtáil agus Comhionannais Fostaíochta agus Athchóiriú Dlí.

Tá an tUasal Taylor ag obair ina dhlíodóir le 40 bliain anuas ach amháin i rith na 
tréimhse ina raibh sé ina Aire. Is iarbhall é de Choiste Monatóireachta na hEorpa ar 
Chiníochas agus Seineafóibe.

ZAPPONE, Katherine
Ceapadh Katherine Zappone ina Coimisinéir i dtosach in 2001 agus ceapadh arís í in 
2006. Is fealsúnaí, oideachasóir agus comhairleoir neamhspleách taighde ar pholasaí poiblí 
í an Dr. Zappone. Mar iarPhríomhfheidhmeannach ar Chomhairle Náisiúnta na mBan in 
Éirinn, bhí sí páirteach i líon coistí agus meithleacha oibre ag leibhéal náisiúnta, na Eorpa 
agus idirnáisiúnta chun cearta eacnamaíocha agus sóisialta ban agus cothromas inscne a 
chur chun cinn. Is iarbhall de Chomhairle Náisiúnta Eacnamaíoch is Sóisialta na hÉireann 
í agus bhí sí i mbun go leor tograí náisiúnta taighde faoi pholasaí poiblí agus cothromas 
inscne, mar aon le cothromas in oideachas leanaí. Is comhbhunaitheoir agus Cathaoirleach 
í ar ‘An Cosán’, eagraíocht mhór phobail i dTamhlacht Thiar i mBaile Átha Cliath, atá 
tiomanta deireadh a chur leis an mbochtanas trí oideachas.

Chaith sí deich mbliana i mbun léachtóireachta i gColáiste na Tríonóide, Baile Átha 
Cliath in eitic agus i gcearta an duine agus bhí sí ag léachtóireacht i gCeanada, san 
Astráil, san Eoraip, i Stáit Aontaithe Mheiriceá agus ar fud na hÉireann. D’fhoilsigh sí 
go leor faoi fheimeanachas, eitic, ceisteanna comhionannais agus oideachas, bíonn sí 
i mbun taighde, i mbun comhairliúcháin agus i mbun teagaisc. I measc a cuid saothar 
tá Charting the Equality Agenda: A Coherent Framework for Equality Strategies in 
Ireland North and South (2001) agus Re-Thinking Identity: The Challenge of Diversity 
(2003). Tá PhD in Oideachas agus Reiligiún aici ó Boston College.

Aguisín 2  
Coistí an IHRC amhail an 31 Nollaig 2007

Coistí an IHRC amhail an 31 Nollaig 2007

–	 Coiste Airgeadais, Iniúchta agus Críocha Ginearálta

–	� Coiste Inscne & Comhionannais, Cearta Eacnamaíocha, Sóisialta & Cultúrtha 
agus Míchumas

–	 Coiste Ciníochas, Gainneála & Imirce

–	 Coiste Riaradh Ceartais

–	 Coiste Obair Cáis

–	 Coiste Ad Hoc ar an bPlean Straitéiseach

Coiste Airgeadais, Iniúchta agus Críocha Ginearálta
Baill

Tom O’Higgins (Tionólaí), Maurice Manning, Olive Braiden, Robert Daly, Mervyn Taylor, 
Katherine Zappone

Téarmaí Tagartha

–		 Comhairle a chur ar an gCoimisiún agus an Príomhfheidhmeannach ar gach 
ceist a bhaineann le caiteachas agus le buiséad an Choimisiúin agus ar 
choinneáil agus ar iniúchadh cuntais an Choimisiúin

Coiste Inscne & Comhionannais, Cearta Eacnamaíocha, Sóisialta 
& Cultúrtha agus Míchumais
Baill

Katherine Zappone (Tionólaí), William Binchy, Olive Braiden, Rosemary Byrne, Alice 
Leahy, Lia O’Hegarty, Helen O’Neill, Gerard Quinn  

Téarmaí Tagartha

–	 Peirspictíocht atá bunaithe ar chearta a chinntiú i gcur i bhfeidhm tiomantais 
an Rialtais chun deireadh a chur le hidirdealú i gcoinne ban.

–	 Moltaí a dhéanamh don Choimisiún do thaighde a bhaineann le, agus 
d’fhorbairtí ar a bpolasaithe maidir le hinscne, comhionannas agus difríochtaí 
daonna

–	 Moltaí a bhreithniú agus iad a chur faoi bhráid an Choimisiúin maidir le cur 
chun cinn agus cosaint  chearta eacnamaíocha, sóisialta agus cultúrtha

–	 Moltaí a bhreithniú agus iad a chur faoi bhráid an Choimisiúin maidir le cur 
chun cinn agus cosaint daoine le míchumais.

Coiste Ciníochas, Gainneála & Imirce
Baill

Michael Farrell (Tionólaí), Rosemary Byrne, Suzanne Egan, Alice Leahy, Tom 
O’Higgins, Helen O’Neill  

Téarmaí Tagartha

–	 Polasaí an Choimisiúin ar Chearta an Duine a chur i bhfeidhm ó thaobh cur 
in aghaidh ciníochais agus tacú le hidircultúrachais mar atá leagtha amach 
i bPlean Straitéiseach an Choimisiúin agus san aighneacht don Ghrúpa 
Stiúrtha ar Phlean Náisiúnta i gcoinne Ciníochais (NAPAR), ag obair nuair 
is féidir i gcomhpháirt le comhlachtaí eile reachtúla sa réimse agus le 
comhlachtaí a dhéanann ionadaíochta ar son grúpaí mionlaigh eitneacha.

–	 Moltaí a dhéanamh don Choimisiún ar mhaithe lena pholasaí ar chiníochas 
agus ar idircultúrachas a fhorbairt.

–	 Leanacht ag obair le comhlachtaí reachtúla agus neamh-reachtúla i dtreo 
fhorbairt agus chur i bhfeidhm NAPAR. Beidh aighneacht an Choimisiúin do 
Ghrúpa Stiúrtha ar NAPAR ina bhunús d’obair an Choiste.

–	 Na gnéithe sin de dhlí agus cleachtas inimirce agus tearmainn a imríonn 
tionchar ar shaincheisteanna ciníochais agus idircultúrachais a choinneáil 
faoi athbhreithniú (d’fhéadfadh an Coiste tús a chur leis an obair seo ach de 
bharr an méid reachtaíochta agus gníomhaireachtaí a bhfuil baint acu leis, 
b’fhéidir go mbeidh grúpa oibre ar leith ag teastáil chun taighde a dhéanamh 
ar an réimse seo agus chun moltaí a chur i dtoll a chéile).

–	 Ról a ghlacadh i bpoibliú agus i gcur chun cinn caighdeáin idirnáisiúnta 
chearta an duine atá ábhartha do shaincheisteanna a bhaineann le ciníochas 
agus le modhanna chur i bhfeidhm na gcaighdeán sin a imscrúdú agus a 
fhorfheidhmiú, ag déanamh tagairt ar leith don Lucht Siúil, do lucht iarrtha 
dídine, d’oibrithe imirceacha, do theifigh agus go ginearálta d’Éireannaigh a 
bhfuil cúlra éagsúil eitneach acu.

–	 Gníomhú mar ionadaithe an Choimisiúin nó roinnt dá bhaill a tharmligean 
chun gníomhú mar ionadaithe an Choimisiún ar an bhFochoiste Ciníochais 
de chuid Chomhchoiste an Choimisiúin agus an NIHRC.

Coiste Riaradh Ceartais
Baill

Maurice Manning (Tionólaí), William Binchy, Robert Daly, Suzanne Egan, Michael 
Farrell, Lia O’Hegarty, Gerard Quinn, Roger Sweetman

Téarmaí Tagartha

–	 Cuspóirí an Choimisiúin um Chearta an Duine a chur chun cinn i réimse lárnach 
Riaradh Ceartais, lena n-áirítear an tsaincheist maidir le dlíthe éigeandála.

–	 Tosaíochtaí a aithint agus straitéis a fhorbairt maidir leis an réimse lárnach 
Riaradh Ceartais mar atá leagtha amach sa Phlean Straitéiseach 2003-2006.

–	 Imscrúdú a dhéanamh ar an gcaoi ar cheart don Choimisiún dul i ngleic le 
saincheist na nAchtanna um Chiontaí in aghaidh an Stáit, 1939-1989.

Coiste Obair Cáis
Baill

Maurice Manning (Tionólaí), Roger Sweetman, Mervyn Taylor

Téarmaí Tagarth

–	 Nósanna imeachta a bhunú i gcóir fheidhmiú fheidhmeanna an Choimisiúin 
faoi ailt 8(f) (maidir le halt 9 (1)(a)), 8(h) agus (k) d’Acht Choimisiún 
um Chearta an Duine, 2000 (an tAcht), faoi réir ag faomhadh sheisiúin 
iomlánaigh;

–	 Breithniú a dhéanamh ar mholtaí an Phríomhfheidhmeannaigh maidir le 
feidhmiú fheidhmeanna an Choimisiúin faoi ailt 8(f) (maidir le halt 9(1)(a)), 
8(h) agus (k) den Acht, agus chun tuairisc a dhéanamh don Choimisiún agus 
é ina shuí i seisiún iomlánach air sin;

–	 Breithniú a dhéanamh ar ábhair a chuirfear faoina bhráid ag an 
bPríomhfheidhmeannach faoi ailt 9(1)(b) nó 10 den Acht agus aon mholtaí 
a dhéanamh air sin don Phríomhfheidhmeannach, é sin nó an t-ábhar a chur 

faoi bhráid seisiúin iomlánaigh ar mhaithe lena thuairimí a fháil;

–	 Polasaí agus straitéis an Choimisiúin a fhorbairt maidir le hobair cáis, faoi 
réir ag treoir an Choimisiúin agus faoi réir ag tarmligean aon fheidhm don 
Phríomhfheidhmeannach, agus chun moltaí a dhéanamh don Choimisiún 
agus é ina shuí i seisiún iomlánach air sin;

–	 Breithniú a dhéanamh ar iarratais ó dhaoine aonair nó moltaí ón 
bPríomhfheidhmeannach, ag leanacht ar Treoirlínte Amicus Curiae an 
Choimisiúin, go bhféadfadh an Coimisiún iarratas a dhéanamh, ag leanacht 
ar alt 9(h) den Acht, don Ard-Chúirt nó don Chúirt Uachtarach i gcóir saoirse 
láithriú os comhair na cúirte ábhartha mar amicus curiae in imeachtaí a 
bhaineann le, nó a bhfuil baint acu le, cearta an duine aon duine agus chun 
moltaí a dhéanamh don Choimisiún agus é ina shuí i seisiún iomlánach air sin;

–	 Breithniú a dhéanamh ar iarratais ó dhaoine aonair nó moltaí ón 
bPríomhfheidhmeannach go dtionscnóidh an Coimisiún imeachtaí cúirte ag 
lorg faoisimh maidir le hábhar a bhaineann le cearta an duine, ag leanacht 
air ailt 8(k) agus 11 den Acht agus chun moltaí a dhéanamh don Choimisiún 
agus é ina shuí i seisiún iomlánach air sin.

Coiste Ad Hoc ar an bPlean Straitéiseach  
(2 Samhain 2006 to Bealtaine 2007)
Baill

Katherine Zappone (Tionólaí), Maurice Manning, Alpha Connelly, William Binchy, Lia 
O’Hegarty, Tom O’Higgins

Téarmaí Tagartha

–	 aontú ar mhodheolaíocht agus ar chreat ama don Phlean Straitéiseach

Aguisín 3  
Ráitis Airgeadais don Bhliain dár críoch  
31 Nollaig 2007

Ráiteas maidir le Freagrachtaí Choimisiún na hÉireann um  
Chearta an Duine 
Éilítear ar an gCoimisiún ráitis airgeadais a ullmhú do gach bliain airgeadais a thugann 
léargas fíor agus cothrom maidir le staid chúrsaí Choimisiún um Chearta an Duine 
agus ar an ioncam agus caiteachas don tréimhse sin.	

Agus é ag ullmhú an ráitis sin, éilítear ar an gCoimisiún:	

–	 beartais cuntasaíochta oiriúnacha a roghnú agus iad a fheidhmiú ar bhonn 
comhsheasmhach

–	 breithiúnais agus meastacháin a dhéanamh atá réasúnach agus críonna

–	 aon imeacht ábhartha ó chaighdeáin cuntasaíochta infheidhmithe a nochtadh 
agus a mhíniú

–	 ráitis airgeadais a ullmhú ar bhonn gnóthais leantaigh mura bhfuil sé cuí 
glacadh go leanfadh Coimisiún um Chearta an Duine ar aghaidh

Tá freagracht ar Choimisiún um Chearta an Duine taifid cuntasaíochta chuí a 
choinneáil a nochtann, ar bhonn atá réasúnta cruinn, staid airgeadais Choimisiún um 
Chearta an Duine agus a chuireann ar a chumas cinntiú go mbeidh ráitis airgeadais 
ag comhlíonadh leis an Ordú. Tá sé freagrach freisin as acmhainní Choimisiún um 
Chearta an Duine a chosaint agus ar an ábhar sin, glacadh le céimeanna réasúnta 
chun calaois agus mírialtachtaí eile a aimsiú agus a chosc.

Thar ceann an Choimisiúin,

An Dr Maurice Manning	 Éamonn Mac Aodha	 Dáta	
Uachtarán	 Príomhfheidhmeannach

Ráiteas ar Rialú Airgeadais Inmheánach

Freagracht as Córas na Rialuithe Airgeadais Inmheánacha:

Thar ceann Choimisiún um Chearta an Duine, glacaim leis an bhfreagracht atá againn 
athbhreithniú a dhéanamh ar éifeachtacht chóras na heagraíochta i dtaca le rialuithe 
airgeadais inmheánacha, agus iad a cinntiú.
								      
Tá freagracht ar an gCoimisiún tríd an bPríomhfheidhmeannach, monatóireacht a 
dhéanamh ar na córais rialaithe inmheánacha agus dearbhuithe a thabhairt don 
Choimisiún.											         
				  
Tá sé ina aidhm ag córas rialaithe inmheánaigh riosca a laghdú in áit deireadh a chur 
leis agus ní féidir lena leithéid de chóras ach dearbhú réasúnach a thabhairt, in áit 
dearbhú absolóideach, go bhfuil acmhainní á gcosaint, idirbhearta á n-údarú agus á 
dtaifead i gceart, agus go gcuirfear cosc ar bhotúin ábhartha nó go mbraithfear go 
tráthúil iad.

Príomh-Nósanna Imeachta Rialaithe:						    

Seo a leanas cur síos ar na príomh-nósanna imeachta atá socraithe ag an gCoimisiún 
d’fhonn rialú airgeadais inmheánach atá éifeachtach a sholáthar.

	 (i.)	� Tá struchtúr eagraíochta bunaithe ag an gCoimisiún agus tá línte 
freagrachta agus tuairiscithe atá soiléir ann. Tá nósanna imeachta 
foirmeálta ann chun teipeanna rialaithe suntasacha a thuairisciú agus 
chun a chinntiú go gcuirfear bearta coigeartaithe i bhfeidhm.

	 (ii.)	� Bíonn láidreacht na gcóras do rialú airgeadais inmheánach ag brath ar 
cháilíocht agus ar ionracas na bainistíochta agus na foirne.

	 (iii.)	� Feidhmíonn an Coimisiún próiseas cuimsitheach Bainistíochta agus 
Tuairiscithe Airgeadais. Leagtar isteach miondealú caiteachais ag 
an Roinn Dlí agus Cirt, Comhionannais agus Athchóirithe Dlí roimh 
tharraingt anuas an deontais-i-gcabhair a tharlaíonn go ráithiúil.

	 (iv.)	� Tá nósanna imeachta údaraithe sainmhínithe ag an gCoimisiún i ndáil 
le soláthar agus íoc creidiúnaithe. Tá na teorainneacha údaraithe seo 
ina gcuid de ráiteas an Choimisiúin ar rialú airgeadais inmheánach.

	 (v.)	� Áirítear leis na nósanna imeachta chun monatóireacht a dhéanamh ar 
éifeachtacht an chórais do rialú airgeadais inmheánach

–	 Coiste Airgeadais agus Iniúchta a thagann le chéile go rialta agus a 
dhéanann athbhreithniú ar fheidhmíocht airgeadais.	

–	 Tá rialuithe údaráithe ionsuite ag Córas Bainistíochta Airgeadais an 
Choimisiúin chun a chinntiú nach féidir ach le baill foirne atá údaraithe próisis 
shonracha a dhéanamh.

Faigheann monatóireacht agus athbhreithniú an Choimisiúin ar éifeachtacht an chórais 
de rialuithe inmheánacha faisnéis ó obair bhaill an Bhoird, ón gCoiste Airgeadais agus 
Iniúchta agus ó na tuairimí a dhéanann an tArd-Reachtaire Cuntas agus Ciste ina litir 
bhainistíochta nó i dtuairiscí eile.

Athbhreithniú Bliantúil ar Rialuithe:

Is mian linn a rá gur fostaíodh PWC sa bhliain dár críoch 31 Nollaig 2007 chun 
athbhreithniú iomlán foirmeálta a dhéanamh ar rialuithe airgeadais inmheánacha an 
Choimisiúin. Ní raibh PWC in ann dearbhuithe réasúnacha a thabhairt ina thuarascáil 
maidir le héifeachtacht na gcóras Rialaithe Airgeadais Inmheánach ar an iomlán. Tá 
athbhreithniú tugtha faoi ag an gCoimisiún ó shin ar a gcórais rialaithe ar mhaithe le 
dearbhuithe réasúnacha a thabhairt.

Thar ceann an Choimisiúin

An Dr Maurice Manning	 Dáta
Uachtarán	

Ráiteas faoi Bheartais agus Prionsabail Cuntasaíochta

Ginearálta

Ullmhaíodh na cuntais seo de réir Alt 16 d’Acht Choimisiún um Chearta an Duine 
2000.	

Clúdaíonn na Ráitis Airgeadais an bhliain ó 1 Eanáir 2007 go dtí 31 Nollaig 2007.		

Bunús Cuntasaíochta	

Ullmhaíodh na Ráitis Airgeadais ar bhonn fabhruithe faoi choinbhinsiún an chostais 
stairiúil san fhormáid atá faofa ag an Aire Dlí agus Cirt, Comhionannais agus 
Athchóirithe Dlí, agus de réir an chleachtais a nglactar go forleathan leis.

Deontais Oireachtais								      

Taispeántar deontas-i-gcabhair ón Roinn Dlí agus Cirt, Comhionannais agus 
Athchóirithe Dlí ar bhonn fáltais airgid.

Sócmhainní Seasta Inláimhsithe						    

Luaitear sócmhainní seasta inláimhsithe ag a gcostas lúide dímheas carntha. Ríomhtar 
dímheas chun costas na sócmhainní seasta inláimhsithe thar a saol úsáideach a 
dhíscríobh mar seo a leanas.

Foirgnimh:	 4%
Troscán Oifige:	 20%
Feisteas & Fearais	 20%

Cuntas Caipitil								     

Is é an Cuntas Caipitil ná luach an ioncaim gan amúchadh a úsáideadh chun 
sócmhainní seasta a cheannacht.

Pinsin								      

Oibríonn an Coimisiún scéim pinsin shochar sainithe a maoinítear go bliantúil ar 
bhunús íoc-mar-a-thuilltear ó airgead atá curtha ar fáil ag an Roinn Dlí agus Cirt, 
Comhionannais agus Athchóirithe Dlí (DJELR).

Freagraíonn costais pinsin do na sochair pinsin atá tuillte ag fostaithe sa tréimhse agus 
taispeántar iad glan ó ranníocaíochtaí pinsin na foirne a aisíoctar don Roinn Airgeadais 
de réir socruithe airgeadais gníomhaireachta. Aithnítear méid a fhreagraíonn don mhuirear 
pinsin mar ioncam don mhéid atá sé in-aisghabhála, agus déantar é a fhritháireamh le 
deontais a fhaightear sa bhliain chun íocaíochtaí pinsin a scaoileadh.

Aithnítear gnóthachain nó caillteanais a eascraíonn ar dhliteanais scéime sa 
Ráiteas faoi Ghnóthachain agus Caillteanais Aitheanta agus aithnítear coigeartú 
comhfhreagrach sa mhéid atá in-aisghabhála ón DJELR.		

Freagraíonn dliteanais pinsin do luach reatha na n-íocaíochtaí pinsin sa todhchaí atá 
saothraithe ag an bhfoireann chun dáta. Freagraíonn maoiniú pinsin iarchurtha an 
tsócmhainn in-aisghabhála atá le hais-ghabháil i dtréimhsí sa todhchaí ón DJELR.

Cuntas Ioncaim & Caiteachais don bhliain dár críoch 31 Nollaig 2007	
Nótaí 2007 2006

E E

IONCAM
Deontas Oireachtais a Fuarthas 2,033,000 1,959,000
Aistriú go dtí Cuntas Caipitil (397,098) (134,011)
Amúchadh Deontas sa bhliain 55,560 (341,538) 35,297 (98,714)
Maoiniú Iarchurtha Glan do Phinsean 7( b ) (324,800) 109,300
Ranníocaíochtaí Fostaithe a Aisíocadh don  
Roinn Airgeadais

(25,700) (30,500)

Ús Bainc Infhaighte 14,783 875
Ioncam Iomlán don bhliain 1,355,745 1,939,961

CAITEACHAS
Tuarastail Foirne 1 781,472 861,344
Tailli na gCoimisinéirí 2 245,000 198,853
Taillí Earcaíochta 185,772
Tacaíochta do Ghrúpa na hEorpa 37,135 3,179
Oiliúint Foirne 2,290 2,898
Costais Pinsin 7( c ) (350,500) 78,800
Taighde 54,972 31,849
Comhdhálacha 23,359 24,925
Comhairliúchán 152,493
Solas agus Teas 8,632 11,710
Riachtanais Oifige 59,137 30,757
Glanadh 7,361 6,198
Áitreabh 3 308,519 269,703
Priontáil agus Foilsiú 108,321 55,968
TF & Tacaíocht 27,789 12,187
Leabharlann 11,627 20,433
Teileafón 13,639 13,419
Postas agus Pacáistiú 8,483 6,118
Muirir Bainc 561 773
Árachas 17,590 17,549
Speansais Ghinearálta 411 564
Oiliúint 9,421 4,192
Cothabháil 90,965 68,889
Fógraíocht 67,425 70,999
Taillí Dlí 9 240,485 61,042
Táille Iniúchta 8,350 7,900
Táillí Cuntasaíochta agus Achtúireachta 12,186 6,328
Muirear Dímheasa 55,559 35,297
Caiteachas Iomlán 2,188,454 1,901,874

Barrachas / (Easnamh) don bhliain (832,709) 38,087

Iarmhéid tugtha ar aghaidh ón mbliain roimhe sin 851,125 813,038

Iarmhéid curtha ar aghaidh ag deireadh na bliana 18,416 851,125

Ráiteas de Ghnóthachain agus Caillteanais Aitheanta
(Easnamh)/ Barrachas don bhliain (832,709) 38,087
Caillteanas Achtúireachta / (gnóthachan) ar Dhliteanais Pinsin 66,300 54,600
Coigeartú do Mhaoiniú Pinsin Iarchurtha (66,300) (54,600)

(Caillteanas)/Gnóthachan Iomlán Aitheanta don bhliain (832,709) 38,087

Tá an Ráiteas faoi bheartais agus prionsabail Cuntasaíochta agus nótaí 1 go 9 ina gcuid de na cuntais seo.

Sínithe:	 An Dr Maurice Manning	 Éamonn Mac Aodha	 Dáta
	 Uachtarán	 Príomhfheidhmeannach  

Clár Comhardaithe amhail an 31 Nollaig 2007
2007 2006

E E

Sócmhainní Inláimhsithe 4 754,943 413,405

Sócmhainní Reatha
Airgead sa Bhanc agus ar Láimh 390,983 1,010,089

Feichiúnaithe 5 2,244 9,069
393,227 1,019,158

Dliteanas Reatha
Creidiúnaithe & Fabhruithe 6 (374,811) (168,032)

Glan-Shócmhainní Reatha 18,416 851,126

Glan-Shócmhainní Roimh Phinsin 773,359 1,264,530

Sócmhainn Maoinithe Iarchurtha do Phinsin 7(d) 273,500 638,900
Dliteanais Pinsin 7(f) (273,500) (638,900)
Glan-Shócmhainní 773,359 1,264,530

Ionadaithe ag
Cuntas Caipitil 8 754,943 413,405
Barrachas/(Easnamh) Ioncaim & Caiteachais 18,416 851,125

773,359 1,264,530

Tá an ráiteas faoi bheartais agus prionsabail cuntasaíochta agus nótaí 1 go 9 ina gcuid de na 
cuntais seo.

Sínithe:	 An Dr Maurice Manning	 Éamonn Mac Aodha	 Dáta
	 Uachtarán	 Príomhfheidhmeannach

Nótaí do na Ráitis Airgeadais don Bhliain dár Críoch  
31 Nollaig 2007	
					   
1 Tuarastail

De réir alt 18 d’Acht Choimisiún um Chearta an Duine 2000, féachfaidh an Coimisiún 
do threoirlínte an Rialtais nó do threoirlínte atá comhaontaithe go náisiúnta nuair atá 
luachanna saothair nó liúntais eile á gcinneadh aige. Comhlíonfaidh an Coimisiún le 
haon treoir maidir lena leithéid de luachanna saothair, liúntais, téarmaí nó coinníollacha 
a d’fhéadfadh an tAire tabhairt don Choimisiún le toiliú an Aire Airgeadais. 

Áirítear leis an bhfigiúr tuarastail íocaíocht bhliantúil, atá ar choibhéis leis sin a bheadh 
ag Breitheamh Ardchúirte, don Uachtarán, mar atá faofa ag an Rialtas.

Earcaíodh 11 ball foirne do phoist riaracháin agus beartais i rith 2003 agus 2004 
agus ceapadh Éamonn MacAodha ina Phríomhfheidhmeannach ar an gCoimisiúin an 
3 Nollaig 2007.

Faomhadh agus líonadh 6 phost nua i 2007.

2 Táillí Coimisinéara	

Tá táillí de E17,500 iníoctha do gach duine den 14 Coimisinéir.

3 Léas Oibriúcháin

Tá léas 25 bliain ag an gCoimisiún ón 17 Samhain 2003, maidir le cóiríocht oifige i 
dTeach Jervis. Is é €301,383 costas bliantúil an léasa agus bíonn athbhreithniú cíosa 
ann gach cúig bhliana.
		
4 Sócmhainní Seasta

Foirgnimh Troscán Daingneáin Iomlán
SL Thar 25 Bliain 20% RB 20% RB

Costas
Iarmhéid an 1 Eanáir 377,228 91,439 88,916 557,583
Breisithe 344,473 16,845 35,780 397,098
Diúscairtí - - - -
Iarmhéid 31 Nollaig 721,701 108,284 124,696 954,681

Dímheas Carntha
Iarmhéid 1 Eanáir 44,654 49,308 50,216 144,178
Athrú don bhliain 28,868 11,796 14,896 5,560
Amhail an 31 Nollaig 73,522 61,104 65,112 199,738

Glanluach Leabhair
Iarmhéid 31 Nollaig 2007 648,179 47,180 59,584 754,943

Iarmhéid 31 Nollaig 2006 332,574 42,131 38,700 413,405

5 Feichiúnaithe

2007 2006
E E

Feichiúnaithe 0 0
Réamhíocaíochtaí 2,244 9,069

2,244 9,069

6 Creidiúnaithe & Fabhruithe laistigh de 1 bliain

2007 2006

E E

Creidiúnaihte Trádála - (Ceannacháin dlite ag 
deireadh na bliana)

121,242 30,077

ÍMAT/ÁSPC 64,819 50,633

Táillí dlithe do Bhaill an Choimisiúin 36,138 36,138

Cáin Iarchoimeádta Proifisiúnta iníoctha        5,516 4,001

Fabhruithe 147,097 47,184

374,811 168,032

7 Aoisliúntas.

(a) Sócmhainní Scéim Pinsin
Oibríonn Coimisiún na hÉireann um Chearta an Duine a scéim pinsin mar shocrú 
pinsin ‘Íoc mar a Thuilltear’ agus níl aon tsócmhainn aige mar sin.

Dliteanais Scéim Pinsin	
Ag dáta an chláir comhardaithe, bhí 11 ball gníomhach agus 5 ball iarchurtha mar 
bhallraíocht ann. Tá sonraí maidir leis an mballraíocht agus tuarastal inphinsin curtha ar 
fáil ag riarthóirí na Scéime. Tá an dliteanas seirbhíse a rinneadh don Scéim amhail an 31 
Nollaig 2007 bunaithe ar thuarastail dheireanacha fortheilgthe atá ar fáil sa tábla thíos.

2007 2006

Is iad seo a leanas na príomh-bhoinn 
tuisceana a úsáideadh:
Ráta lascaine 5.50% 4.60%
Ráta ardaithe tuarastal 5.00% 4.00%
Boilsciú 2.25% 2.25%

Modh Luachála 

Modh Aonaid Fortheilgthe de réir mar ata sainordaithe faoi FRS17.

Tabhair faoi deara go mbeidh ardú sa chostas seirbhíse reatha faoin modh seo má 
ardaíonn meán-aois na mball gníomhach

(b) Glan-Mhaoiniú Iarchurtha do Phinsin sa Bhliain

2007 2006
E E

Maoiniú in-aisghabhála i ndáil le costais pinsin sa 
bhliain reatha 

   (324,800) 109,300

   (324,800) 109,300

(c) Anailís ar an méid a cuireadh in aghaidh bhrabúis oibriúcháin faoi FRS 17	
	

2007 2006
E E

Costas seirbhíse reatha     58,300    87,200
Ús ar dhliteanais scéim pinsin     29,400    22,100 
Socrúchán    (412,500)
Ranníocaíocht fostaithe    (25,700)    (30,500)
Muirear oibriúcháin iomlán    (350,500) 78,800

(d) Sócmhainn Maoinithe Iarchurtha do Phinsin	 			 
Aithníonn Coimisiún na hÉireann um Chearta an Duine na méideanna seo mar 
shócmhainn a fhreagraíonn don dliteanas iarchurtha neamh-mhaoinithe do phinsin ar 
bhunús na sraithe bonn tuisceana ar cuireadh síos orthu thuas agus ar roinnt eachtraí 
atá tarlaithe san am a caitheadh. Áirítear leis na heachtraí seo an bunús reachtúil atá 
ag bunú na scéime aoisliúntais, agus an beartas agus cleachtas atá ann faoi láthair i 
ndáil le pinsin na seirbhíse poiblí a mhaoiniú lena n-áirítear ranníocaíochtaí ó fhostaithe 
agus an próiseas bliantúil meastacháin. 

Bíodh is nach bhfuil aon chomhaontú foirmeálta ann leis an Roinn Airgeadais maidir 
leis na méideanna sonracha seo, níl aon fhianaise ag Coimisiún na hÉireann um 
Chearta an Duine nach leanfaidh an beartas maoinithe seo ag freastal ar a leithéid de 
shuimeanna de réir an chleachtais reatha.

Is é E273,500 an tsócmhainn maoinithe iarchurtha do phinsin amhail an 31 Nollaig

(2006: E638,900)

(e) Anailís ar an méid atá aithenata sa ráiteas gnóthachain agus caillteanais iomlán 
(STRGL)

2007 2006
E E

Caillteanais/(gnóthachain) taithí a éiríonn as dliteanais 
scéime

    7,100    (31,400)

Athruithe i mboinn tuisceana     59,200    86,000
Caillteanas / (gnóthachain) achtúireachta 
aitheanta in STRGL

    66,300 54,600

(f) Gluaiseacht sa bharrachas i rith na bliana
2007 2006

E E

Barrachas / (Easnamh) sa dliteanas Scéime amhail 1 
Eanáir

(638,900) (553,700)

Costas seirbhíse reatha (58,300) (87,200)
Socrúchán  412,500  
Costas Úis    (29,400) (22,100)
Caillteanas / (gnóthachain) achtúireachta aitheanta in 
in STRGL

66,300 54,600

Ranníocaíochtaí fostaithe  (25,700) (30,500)
Glan-Bharrachas Pinsin amhail an 31 Nollaig    (273,500) (638,900)

						    
(g) Stair na gcaillteanaas agus gnóthachan taithí.
Caillteanais/(gnóthachain) taithí  ar dhliteanais 
scéime

2007 2006

Méid (E)     7,100    (31,400)
Céatadán luach reatha na ndliteanas scéime 2.6% (4.9%)

Méid iomlán aitheanta  san STRGL 2007  2006
Méid (E) 66,300 54,600
Céatadán luach reatha na ndliteanas scéime 24.2% 8.5%

8 Cuntas Caipitil

2007 2006
E E

Iarmhéid ar oscailt 413,405 314,691

Aistriú ó/(go dtí) Ioncaim agus 
Caiteachas
Cuid den deontas a bronnadh a 
úsáideadh chun críche caipitil

397,098 134,011

Amúchta sa bhliain ag teacht le 
dímheas sócmhainne

   (55,560)    (35,297)

Gluaiseacht ghlan sa bhliain    341,538    98,714 
Iarmhéid a dúnadh 754,943 413,405

(b) Ceangaltais Caipitil
Amhail an 31 Nollaig 2007 bhí ceangaltais caipitil ag an gCoimisiún um Chearta an 
Duine mar seo a leanas:
Conraithe ach gan aon soláthar a bheith déanta lena n-aghaidh sna ráitis airgeadais

9 Táillí Dlí	

2007 2006
E E

Fiosrúcháin 14,706 3,267
Amicus Curiae 51,673 31,194
Cúnamh Dlíthiúil 146,796 13,417
Táillí Dlí Ginearálta 27,310 13,164
Iomlán 240,485 61,042

10 Faomhadh

Thug an Coimisiún faomhadh do na ráitis airgeadais ar 29 Bealtaine 2008 agus 
sínithe ar a shon ag:

						    
						    
						    
Sínithe:	 An Dr Maurice Manning	 Éamonn Mac Aodha	 Dáta
	 Uachtarán	 Príomhfheidhmeannach

Aguisín 4
Cruinnithe agus Comhpháirteachas Allamuigh  
an Uachtaráin 

	 18 Eanáir	� Cruinniú le Grúpa Féin-Chabhrach na hÓmaí, leis an Ollamh Monica McWilliams, 
Príomh-Choimisinéir Choimisiún Tuaisceart Éireann um Chearta an Duine

	 1 Feabhra	� Léacht: ‘National Human Rights Commissions – Making a Difference?’ Coláiste na 
hOllscoile, Corcaigh, eagraithe ag Cumann FLAC UCC

	 5 Feabhra	 Seoladh Bliain na hEorpa do Chomhdheiseanna do Chách

	 15 Feabhra	� Cathaoirleacht: Cuspóirí agus Torthaí Ionchais an chruinnithe ag an Seisiún Dúnta 
de Choinbhinsiún na Náisiún Aontaithe ar Chearta Daoine le Míchumas. Harvard/
Institiúid Náisiúnta Chearta an Duine Coinbhinsiún ar Chearta Daoine le Míchumas

	 19 Feabhra	 Tuarascáil an tSeirbhís Tuairiscithe ar Dhlí an Teaghlaigh, Family Law Matters

	 21 Feabhra	 Comhdháil Idirnáisiúnta Póilíneachta, Embedding a Human Rights Ethos, Béal Feirste

	 22 Feabhra	� Óráid: Cumann Iriseoirí na hEorpa, ‘National Human Rights Commissions – Making a 
Difference?’ 

	 25 February	 Óráid: An Foras Riaracháin, ‘Making a difference?’

	 27 Feabhra	 Cruinniú Comhchoiste, Béal Feirste

	 2/3 Márta 	 Óráid: Comhdháil, Ag Tabhairt Cúraim do na Cúramóirí, Caisleán an Bharraigh

	 6 Márta	 Óráid: Scoil Dlí Choláiste na hOllscoile Baile Átha Cliath, ‘Making a Difference?’

	 16 Márta	 Cluichí Oilimpeacha Speisialta na hÉireann, Cruinniú de Chomhairle na hÉarlamh

	 20–23 Márta	� Comhdháil na Ginéive, Nineteenth session of the Annual Meeting of the International 
Co-ordinating Committee of National Institutions for the Promotion and Protection of 
Human Rights (ICC)

	 26 Márta	� Comhchruinniú Chomhchéime an IHRC/ICCL, Cultúr Chearta an Duine a Chruthú do 
Phóilíneacht in Éirinn

	 27 Márta	� Óráid tosaigh: Comhdháil Náisiúnta an Lucht Siúil, ‘The Traveller Community – 
Reflections and Challenges in Public Service Delivery’

	 30 Márta	 Institiúid do Staidéar na Breataine-na hÉireann, Dictionary of Irish Biography

	 11 Aibreán	 Seoladh An Chéad Tuarascáil Fiosrúcháin an IHRC

	 19 Aibreán	� Cathaoirleacht: Seisiún faisnéise ar an gCoinbhinsiún Idirnáisiúnta maidir le Cosaint 
Chearta agus Dínit Daoine le Míchumas

	 20–24 Aibreán	� Cuairt ar Leosóta (leis an gCoimisinéir O’Neill): Cruinnithe chun cabhrú le bunú 
Institiúid Náisiúnta Chearta an Duine

	 30 Aibreán	 Óráid: Scoil Dlí, Ollscoil Luimnigh, ‘The Role of Human Rights Commissions’

	 1 Bealtaine	 Duaiseanna do Chosantóir Túslíne Chearta an Duine

	 1 Bealtaine	 Coiste Ceapacháin do Chomhairle na bPreas

	 2 Bealtaine	� Óráid: Seoladh leabhair, ‘The resting place of the moon, scéal chearta an duine sa 
Phailistín

	 9 Bealtaine	 Óráid: Launch of Immigration and Social Change in the Republic of Ireland

	 15 Bealtaine	 Cruinniú leis an Ombudsman do na Forsaí Cosanta

	 15 Bealtaine	� Léacht Richard Fallon, ‘Machnaimh ar Mhoráltacht agus ar Dhlíthíocht Cheistiú 
Comhéigneach na Stát Aontaithe’, ag Cumann Scoil Dlí Harvard na hÉireann

	 17 Bealtaine	 Cruinniú , Ag Tabhairt Cúraim do na Cúramóirí, Gaillimh

	 21 Bealtaine	 Cruinniú le Toscaireacht Pharlaiminteach na hIaráice, Oifigí an NIHRC,  Béal Feirste

	 24 Bealtaine	 Óráid: Comhdháil COPE, Corcaigh

	31 Bealtaine–3 Meitheamh	� Ceardlann na nInstitiúidí Náisiúnta um Chearta an Duine, Clár Chearta an Duine, Scoil 
Dlí Harvard

	 14 Meitheamh	 Cruinniú Choiste Comhordaithe na hEorpa, Berlin

	 15 Meitheamh	� Óráid: Cumann Dlíodóirí Chearta an Duine, Seimineár, Britain’s New Commission on 
Equality and Human Rights, Londain

	 25 Meitheamh	� Seoladh: Plean Straitéiseach Choimisiún na hÉireann um Chearta an Duine 
Promoting and Protecting Human Rights in Ireland 2007–2011

	 3 Iúil	 Cruinniú le toscaireacht ón Tuirc maidir le bunú NHRI don Tuirc

	 5 Iúil	 Comhdháil ar Sclábhaíocht san Eoraip, Coláiste na Tríonóide, Baile Átha Cliath

	 12 Iúil	 Comhdháil OSCE, Vín, An Ostair

	 25 Iúil	� Tuarascáil Choimisiún Whitaker, 20 bliain ar aghaidh, Óstán Buswells, Baile Átha Cliath

	 21 Lúnasa	� An 11ú Ceardlann Bhliantúil na hAfraice ar Rialtas bunreachtúil, Coláiste na Tríonóide, 
Baile Átha Cliath

	 7 Meán Fómhair	� Cruinniú OPCAT, ICCL, Cumann Dlí na hÉireann agus Comhairle na nÉarlamh de na 
Cluichí Oilimpeacha Speisialta, Cearnóg Mhuirfean, Baile Átha Cliath 

	 11 Meán Fómhair	 Seoladh Tuarascáil Bhliantúil an IHRC, Acadamh Ríoga na hÉireann, Baile Átha Cliath

	 12 Meán Fómhair	 Cruinniú Chomhchoiste, Béal Feirste

	 14 Meán Fómhair	 Óráid: Comhdháil Idirnáisiúnta ar Dhaoine le Míchumas in Éirinn

	 18 Meán Fómhair�	� Gníomhaireacht Chearta Bunúsacha na hEorpa, Cruinniú le Comhlachtaí Reachtúla 
na hÉireann, Teach Jervis

	 24 Meán Fómhair	 Óráid: Scoláireacht George Mitchell, Óstán Westbury, Baile Átha Cliath 

	 25 Meán Fómhair	� Fóram Cathaoirligh na gcomhlachtaí stát-urraithe, Bóthar Shelburne Road, Baile Átha 
Cliath

	 8 Deireadh Fómhair	� Cruinniú le hOifig Ombudsman na Sualainne in aghaidh Idirdhealú ar Fhorais 
Claonadh Gnéis, Teach Jervis

	 13 Deireadh Fómhair	� Oráid ag Cúigiú Comhdháil Bhliantúil an IHRC agus Cumann Dlí na hÉireann dár 
teideal Human Rights and Criminal Justice: ‘Applying a Human Rights Perspective to 
Criminal Justice Policy and Legislation in Ireland’, Baile Átha Cliath

	 17–19 Deireadh Fómhair	� Cuairt ar an mBulgáir. Óráid: ‘The Role of National Human Rights Commissions – the 
Irish Experience’, Institiúid Taidhleoireacht na hAireachta um Gnóthaí Eachtracha, 
Sofia, An Bhulgáir

	 22 Deireadh Fómhair	 Cuairt Aire Dlí agus Cirt Leosóto, Teach Jervis 

	 23 Deireadh Fómhair	 Léacht: ‘Human Rights and the Law’, Coláiste Boston, Baile Átha Cliath

	 6 Samhain	 Cruinniú Comhchoiste

	 13 Samhain	� Cruinniú le hUachtarán na Fionlainne ar ócáid chuairte oifigiúil stáit, Teach Jervis

	 16 Samhain	� Óráid: An Institiúid Staidéir Dlíthiúla, ‘Direct Application of the Human Rights 
Convention; Implication for the Court’

	 26 Samhain	 Seoladh foilsiúcháin Chomhairle Sláinte na mBan Violence Against Women and Health

	 27 November	� Plé comhchéime, Ambasáid Mheicsiceo agus an IHRC The First Year of the United 
Nations Human Rights Council

	 2 Nollaig	� Cathaoirleach: Cruinniú de Choiste Comhordaithe na hEorpa ar Institiúidí Náisiúnta 
um Chearta an Duine, Cóbanhávan

	 9–10 Nollaig	� Óráid: Seoladh tuarascála Oifig an OSCE d’Institiúidí Daonlathacha agus Cearta an 
Duine maidir le patrúin sáraithe chearta an duine i gcoinne chosantóirí chearta an 
duine, Vín

	 12–14 Nollaig	� Cruinniú de Chomhlacht Feidhmiúcháin Choiste Comhordaithe Idirnáisiúnta 
d’Institiúidí náisiúnta um Chearta an Duine, an Ghinéiv

Aguisín 5
Cruinnithe Allamuigh anPhríomhfheidhmeannaigh/
an Phríomhfheidhmeannaigh Ghníomhaigh

Coinní an Phríomhfheidhmeannaigh (Eanáir–Meitheamh 2007)

	 27 Feabhra	 Cruinniú an Chomhchoiste

	 20-23 Márta	� Comhdháil na Ginéive, Naoú seisiún déag de Chruinniú Bliantúil Choiste 
Comhordaithe Idirnáisiúnta na nInstitiúidí Náisiúnta do Chur Chun Cinn agus 
Cosaint Chearta an Duine (ICC)

	 27 Márta	� Eochair-Óráid: ‘Ethnicity, Travellers and the Law’, Comhdháil Náisiúnta ar The Traveller 
Community – Reflections and Challenges in Public Service Delivery, Baile Átha Cliath 

	 11 Aibreán	� Seoladh Céad Fhiosrúcháin an Choimisiúin: The Self-Employed And The Old Age 
Contributory Pension: Report On An Enquiry Into The Impact Of Certain Provisions 
Of Social Welfare Legislation On The Self-Employed, Baile Átha Cliath

	 8 Meitheamh	� ‘The Constitution and Accommodation of Difference’, cur i láthair a rinneadh do 
chomhdháil ag Coláiste na Tríonóide, Baile Átha Cliath, The Constitution at 70

Coinní an an Phríomhfheidhmeannaigh Ghníomhaigh 
(Meitheamh–Samhain 2007)

	 25 Meitheamh	� Seoladh Plean Straitéiseach Choimisiún na hÉireann um Chearta an Duine Promoting 
and Protecting Human Rights in Ireland 2007–2011

	 12-13 Iúil	� Gníomhaireacht um Chearta Bunúsacha an Aontais Eorpaigh, Cruinniú le 
hEagraíochtaí ón tSochaí Cathartha agus le hInstitiúidí Náisiúnta um Chearta an 
Duine, Vín

	 11 Meán Fómhair	� Seoladh Tuarascáil Bhliantúil 2006 an IHRC, Acadamh Ríoga na hÉireann, Baile 
Átha Cliath

	 12 Meán Fómhair	 Cruinniú an Chomhchoiste, Béal Feirste

	 17 Meán Fómhair	� Cruinniú de Choiste Comhordaithe na hEorpa de Ghrúpa na hEorpa d’Institiúidí 
Náisiúnta Chearta an Duine, Teach Jervis

	 18 Meán Fómhair	� Plé idir Gníomhaireacht um Chearta Bunúsacha an Aontais Eorpaigh agus 
Comhlachtaí Reachtúla na hÉireann, Teach Jervis 

	 25 Meán Fómhair	� Cruinniú comhchéime le príomhgheallshealbhóirí NGO ar shaincheisteanna dlíthiúla 
atá ag teacht chun cinn, Teach Jervis

	 1 Deireadh Fómhair 	 Cruinniú le Cumann Daonnachach na hÉireann, Teach Jervis

	 6 Deireadh Fómhair	� Cur i láthair do Chomhdháil ar Equality and the Constitution, Ollscoil na hÉireann, 
Gaillimh, ‘Equality before the law and non-discrimination in the enjoyment of rights 
under international human rights law’

	 8 Deireadh Fómhair	� Cruinniú le Ombudsman na Sualainne i gcoinne Idirdhealú ar Fhorais Claonadh 
Gnéis, Teach Jervis

	 9 Deireadh Fómhair	� Cruinniú le hOifig Choimisinéir um Chearta an Duine Chomhairle na hEorpa, Teach 
Jervis

	 11 Deireadh Fómhair	 Cruinniú le hIonadaí an UNHCR d’Éire, Teach Jervis

	 13 Deireadh Fómhair	� Óráid do Chúigiú Comhdháil Bhliantúil an IHRC agus Cumann Dlí na hÉireann dár 
teideal Human Rights and Criminal Justice: ‘Applying a Human Rights Perspective to 
Criminal Justice Policy and Legislation in Ireland’, Baile Átha Cliath

	 15 Deireadh Fómhair 	�	  Cur i láthair ‘National Human Rights Institutions and the Fundamental Rights 
Agency’, ag cruinniú idir an Ghníomhaireacht um Chearta Bunúsacha agus ionadaithe 
stáit ó Chomhairle na hEorpa, Vín

	 6 Samhain	 Cruinniú Comhchoiste

	 21 Samhain	� Comhairliúchán faoi Phlean Straitéiseach an IHRC le príomhgheallshealbhóirí, Baile 
Átha Cliath

	 26 Samhain	� Cruinniú le Thomas Hammarberg, Coimisinéir do Chearta an Duine, Comhairle na 
hEorpa, ag Teach Jervis

	 27 Samhain	� Cruinniú comhchéime a raibh an Príomhfheidhmeannach Gníomhach ina chomh-
óstach air in éineacht le hAmbasáid Mheicsiceo ar ‘The First Year of the United 
Nations Human Rights Council’

Aguisín 6
Foireann an IHRC i 2007

Éamonn Mac Aodha 	 Príomhfheidhmeannach (ó Nollaig 2007) 
Alpha Connelly 	 Príomhfheidhmeannach (go dtí Meitheamh 2007)

Teuta Bytyqi-Forde 	 Oifigeach Deisce (go dtí  Eanáir 2007)
David Carolan 	 Riarthóír (Airgeadas agus Acmhainní Daonna)
Aideen Damery 	 Clerical Officer (ó Bealtaine 2007)
Niall Doherty	 Clerical Officer (go dtí Eanáir 2007)
Winnie Donoghue	 Comhalta d’Oideachas Chearta an Duine (ceaptha Nollaig 2007)
Gerry Finn	 Oifigeach Fiosrúcháin agus Dlí
Sinéad Fitzpatrick	� Oibrí Cáis Tionscnaimh (ó Lúnasa 2007) Comhalta do Bheartas 

Chearta an Duine (ceaptha Nollaig 2007)
Róisín Hennessy	 On Leave of Absence (from February 2007)
Liam Herrick	� Oifigeach Sinsearach do Reachtaíocht agus Athbhreithniú Beartais  

(go dtí Deireadh Fómhair 2007)
Des Hogan	� Stiúrthóir ar Fhiosrúcháin agus ar Sheirbhísí Dlí  

(ceaptha Deireadh Fómhair 2007)
Fidelma Joyce	 Oifigeach Sinsearach ar Fheasacht Chearta an Duine (ó Aibreán 2007)
Danielle Kennan	 Comhalta do Bheartas Chearta an Duine (ceaptha Nollaig 2007)
Patricia Murphy	 Oifigeach Cléireachais
Órla Ní Chuilleanáin	 Comhalta do Bheartas Chearta an Duine (ceaptha Nollaig 2007)
Catherine-Ellen O’Keeffe	 Oifigeach Cúnta do Reachtaíocht agus Athbhreithniú Beartais  
	 (ó Eanáir 2007)
Jennifer Pierce	 Oifigeach Deisce (ó Meán Fómhair 2007)
Kirsten Roberts	 Stiúrthóir ar Thaighde agus Beartas (ceaptha Nollaig 2007)

